
Таастаах нэһилиэгэр биир 
бэлиэ тэрээһин буолан аас-
та, ол курдук ыаллыы сытар 
Горнай улууһун Атамай нэ-
һилиэгиттэн 38 киһилээх де-

легация ыалдьыттаан барда. 
Делегацияҕа «Атамай нэһилиэ-
гэ» МТ баһылыга Федоров Р.К., 
баһылык солбуйааччыта Васи-
льева К.М., олохтоох кыраайы 
үөрэтэр музей үлэһитэ Васи-
льева А.Я., олохтоох библиоте-
ка үлэһитэ Ефремова Е.Н. уонна 
оскуола, оҕо саадын үлэһиттэрэ, 
түмсүүлэр, уус-уран самодея-
тельность кыттыылаахтара, 
студеннар кэлбиттэр.

Атамай былыргыта Ала Ууһа 
дэнэрэ. 1931 сыллаахха диэ-
ри Нам оройуонугар киирэн II 
Атамай диэн ааттанара. Би-
лигин Атамай нэһилиэнньэ-
тэ 700-чэкэ, оскуолатыгар 126 
үөрэнээччилээх, 70 миэстэлээх 
толору хааччыллыылаах оҕо са-
адтаах.

Ыалдьыттарга анаан күн 
устата араас тэрээһиннэр тэ-
рилиннилэр. Ол курдук, нэһи-
лиэк  тэрилтэлэрин үлэлэрин-
хамнастарын билистилэр, бэйэ-
лэрин үлэлэрин кэпсээтилэр, би-
лиһиннэрдилэр. Ыччаттар спорт 
көрүҥнэригэр күрэхтэстилэр, 
нэһилиэк олохтоохторун уус-
уран оҥоһуктарын быыстапка-

тын көрдүлэр. 
Ыалдьыттарга анаан, биир 

бэлиэ тэрээһининэн, тимир 
уһаарыытыгар маастар-кылаас 
көрдөрдүлэр. Ол курдук, тимир 
уһаарыытынан дьарыктанар 

олохтоох маастардар Гераси-
мов В.И., Попов М.М., Намтан 
сылдьар хомус ууһа Уваров Нь., 
Дьокуускай куораттан Данилов 
А. 4-5 кг болгуону уһаардылар, 
кэлбит ыалдьыттарга кэпсээти-
лэр. Инникитин аны Атамайдар-
га баран, кинилэри кытта тимир 
уһаарыытын былааннаатылар. 
Атамай оскуолатын хореогра-
ба Сивцева Ж.В. дьахталларга 
уонна кыргыттарга үҥкүүгэ маа-
стар-кылаас ыытта. Ону таһынан 
«Тускул» ферматыгар сылдьан 
саха ынахтарын көрдүлэр–иһит-
тилэр. 

Атамайдар кэлбит сыал-
л а р а - с о р у к т а р а  –  б и һ и -
ги нэһилиэктэрбит биир аҕа 
ууһуттан, Ала ууһууттан сили-
стээхпит-мутуктаахпыт диэн, 
төрүппүтүн-ууспутун дириҥэ-
тэн үөрэтиэҕиҥ диэн. Онно анал-
лаах төгүрүк остуол ыытылынна. 
Кэпсэтиигэ кэлбит ыалдьыттар-
тан кыттыыны ыллылар «Ата-
май нэһилиэгэ» МТ баһылыга 
Федоров Р.К., баһылык солбуйа-
аччыта Васильева К.М., олохтоох 
кыраайы үөрэтэр музей үлэһитэ 
Васильева А.Я., олохтоох библи-

отека үлэһитэ Ефремова Е.Н., 
«Тирэх» ветераннар сэбиэттэрин 
салайааччыта Филиппова К.Д,, 
общественнай совет салайаач-
чыта Данилова Д.Д., «Знание» об-
щество салайааччыта Яковлева 

В.Н., «Атамай сирдьитэ» хаһыат 
үлэһитэ Алексеева Т.В., «Таа-
стаах нэһилиэгэ» МТ баһылыга 
Федотов Е.С. уонна дьаһалтатын 
үлэһиттэрэ кыттыыны ыллылар. 
Кэпсэтии сүнньүнэн инникитин 
төрүччүбүтүн чинчийэн, дири-
ҥэтэн үөрэтии, ол боппуруоска 
генеалогия институтун кытта 
сибээстэһии, нэһилиэк гербэлэ-
рин оҥостуу, национальнай ар-
хыыптан материаллары булуу 
уо.д.а.тула барда.

Киэһэ өттүгэр икки нэһилиэк 
кыттыылаах улахан концерт 
буолла. Үөрүүлээх чааһыгар 
«Таастаах нэһилиэгэ» МТ баһы-
лыга Федотов Е.С кэлэр сылга 
Таастаах нэһилиэгэ төрүттэмми-
тэ 170 сыла, сөргүтүллүбүтэ 30 
сыла бэлиэтэнэрин эттэ, Тааста-
ах кырдьаҕас олохтооҕор Келин 
В.А. «Сэрии кэмин оҕото» диэн 
знагы туттарда. «Атамай нэһи-
лиэгэ» МТ баһылыга Федоров 
Р.К. уонна  «Таастаах нэһилиэгэ» 
МТ баһылыга Федотов Е.С. икки 
нэһилиэк инникитин сибээстээх-
тик үлэлэһэргэ Сөбүлэҥ оҥорсон 
илии баттастылар. 

М.С. СИВЦЕВА, Таастаах

Улуус нэһилиэктэригэр

БИИР АҔА УУҺУТТАН 
ТӨРҮТТЭЭХПИТ

Ахсынньы 9 күнэ — Россияҕа 
Аҕа Дойду Геройдарын күнэ 
бэлиэтэммитэ. Бу күҥҥэ сөп 
түбэһиннэрэн ахсынньы 12 кү-
нүгэр оройуоммутугар «Хор-
сун быһыыны үйэтитэр сквер» 
үөрүүлээх аһыллыыта буолан 
ааста. Манна хорсун быһыыны 
оҥоро сылдьан бэйэлэрин тыын-
нарын толук уурбут биир дой-
дулаахтарбытын ахтан санаан 
аастыбыт. 

Өйдөбүнньүк сквергэ хорсун 
быһыыны оҥорбут Васильев 
Петр Петрович, Уус-Майа Эл-
дьигээниттэн төрүттээх, полиция 
майора, «Мужество» орден кава-
лера; Иванов Леонид Семенович, 
Нам, милиция капитана; Мо-
сквитин Альберт Афанасьевич, 
1 Хомустаах, милиция рядовойа; 
Ильин Максим Климентьевич, 
2 Хомустаах, Чечня республи-
катын сэриитин кыттыылааҕа, 
«Мужество» орден кавалера; 
Бубякин Айтал, Нам; Касьянова 
Изольда, Аппааны, сырдык аат-
тара умнуллубаттыы суруллан 
үйэтитилиннэ.

Сквер үөрүүлээх аһыллыы-
тыгар полиция үлэһиттэрэ, хор-
сун быһыыны оҥорбуттар төрөп-
пүттэрэ, аймахтара, кэргэттэрэ, 
улуус уонна нэһилиэктэр дьа-
һалталарын, тэрилтэлэр салай-
ааччылара муһуннулар. Сквер 

аһыллыытыгар, үгэс быһыыты-
нан, аалай кыһыл лиэнтэни «Нам 
улууһа» МТ баһылыга Алек-
сандр Атласов, «Ленскэй нэһи-
лиэк» МТ баһылыга Андрей Нов-
городов уонна СР ИДьУО ветера-
на Егор Васильев кырыйдылар 
уонна кэриэстээн венок, сибэкки 
дьөрбөтүн уурдулар. Кинилэр 
сырдык ааттарын биир мүнүүтэ 

чуумпуран кэриэстээһин кэн-

ниттэн, кыырай күөх халлааҥҥа 
автоматынан ыттылар.

Хорсун быһыыны үйэтитэр 
сквер инникитин кэлэр көлүөнэ-

ҕэ, ыччакка холобур буолар кэ-

рэ-бэлиэ миэстэ буолуо турдаҕа.

С. АРГУНОВ

Улуус баһылыгын баста-
кы солбуйааччы И.И. Сивце-
ва сыл бүтэһигэр диэри араас 
тэрээһиннэр тиһиктэрин би-
лиһиннэрдэ. Ол курдук бэни-
диэнньиккэ «Нам улууһа» МТ 
Устаабын публичнай истиилэр, 
гражданнары Бүтүн Россиятаа-
ҕы прием Күнэ ыытыллар. Опту-
орунньукка Литература сылын 
түмүктээһин чэрчитинэн РФ 
үтүөлээх экономиһа Т.И. Замя-
тин төрөөбүтэ 90 сылын бэлиэ-
тээһин буолуоҕа. Сэрэдэҕэ «Ха-
рысхал» программаны көрүү-
истии буолуоҕа, Үөдэйгэ инфор-
мационнай-консультационнай 
бөлөх тиийэ сылдьыаҕа. Сэрэдэҕэ 
биир дойдулаахпыт, биллиилэ-
эх политическай-государствен-
най деятель Е.М. Ларионов 75 
сааһа бэлиэтэниэҕэ. Бээтинсэҕэ 
кинотеатрга Литература сылын 
үөрүүлээхтик сабыы сиэрэ-ту-
ома ыытыллыаҕа, ити күн Граф 
Биэрэгэр 70 миэстэлээх оҕо саада 
аһыллыаҕа.

Ахсынньы 22 күнүгэр «Биз-
нес-инкубатор», агрокластер-
дар арыллыылара былааннанар, 
ахсынньы 23 күнүгэр Предпри-
ниматель сылын түмүктээһин 
ыытыллыаҕа. Ахсынньы 24 кү-
нүгэр Намнааҕы педколледж 
спортсаалата аһыллыаҕа, ах-
сынньы 25 күнүгэр МФЦ дьиэтэ, 
ахсынньы 26 күнүгэр Партизан 
орто оскуолатын саҥа дьиэтэ 
арыллар. Сыл түмүгэр ахсын-
ньы 28 күнүгэр улуус бюджетын 
публичнай дьүүллэһии ыытыл-
лар, ахсынньы 29 күнүгэр улуус 
депутаттарын сессиятыгар 2016 
сыллаах бюджет бигэргэниэҕэ. 
Улуус баһылыгын оҕолорго 
аналлаах дьуолката тохсунньу 
8 күнүгэр былааннанар.

*  *  *

Улуус баһылыгын тутууга 
солбуйааччы С.С. Матвеев иһи-
тиннэрбитинэн Никольскайга 
административнай-культурнай 
киин бастайааннай уокка хол-
бонуохтаах, мантан салгыы бу 
уонна Бөтүҥ спортивнай саалата 
норуот күүһүнэн ис косметиче-
скай өттө оҥоһуллуоҕа. Үөдэй-
гэ даамбаҕа эбии 750 м буору, 
кумаҕы, скальнай боруоданы 
куттулар, онон уопсай уһуна 
2400 м тэҥнэстэ.

Бу нэдиэлэҕэ 14 квартирала-
ах тулаайах оҕолорго аналлаах 
дьиэҕэ «Намкоммунтеплоэнер-
го» итиитин ыытыаҕа. Эһиил 
Хамаҕатта орто оскуолатын са-
ҥа дьиэтин бырайыагын экс-
пертизата түмүктэнэн тутууну 
саҕалааһыҥҥа туруорсуулар 
барыахтара. Улуус киинигэр 
культура дыбарыаһын бырайы-
агар 400 миэстэлээх зрительнэй 
саала, библиотека, оҕо музы-
кальнай оскуолата, ЗАГС кил-
лэриллиэхтэрэ.

*  *  *

Р е с п у б л и к а ҕ а  б а һ а а р ы 
утары үлэҕэ бэһис миэстэҕэ 
таҕыстыбыт, своднай дааннайда-
рынан иккис миэстэ буолбуппут. 
Улууска саҥа 5 баһаарынай мас-
сыына кэлиэҕэ, бу улахан нэһи-
лиэктэр баһаарынай деполары-
гар үллэриллиэхтэрэ, оттон ол 
деполар урукку массыыналара 
ыраах сытар нэһилиэктэргэ бэ-
риллиэхтэрэ.

Бэлиэтэннэ В. КАСЬЯНОВ

Саха бастакы профессио-
нальнай хормейстера Ф.А. Ба-
ишева 90 сааһыгар аналлаах 
«Көмүс дорҕоон кынаттанан» 
диэн хоровой коллективтар рес-
публикатааҕы аһаҕас конкур-
старыгар Мэҥэ-Хаҥаластан, 
Тааттаттан, Чурапчыттан, Нам-
тан, Уус-Алдантан, Хаҥаластан, 
Дьокуускайтан 11 коллектив 
кытынна. Конкурс түмүгүнэн 
Гран-прины Нам улууһун на-
роднай хора (сал. Кутукова Е.А.) 
ситистэ, Елена Александровнаҕа 
«Сыл бастыҥ хормейстера» анал 
аат иҥэрилиннэ.

*  *  *

Т а а т т а ҕ а 
ыытыллыбыт 
республикатаа-
ҕы народнай те-
атрдар күрэх-
тэригэр Нам-
нааҕы народнай 
театр Гран-при 
үрдүк аатын 
ситистэ.

*  *  *

Республикатааҕы эдэр ыал-
лар конкурстарыгар Нам улуу-
һуттан кыттыбыт Алла уонна 
Петр Максимовтар бастааннар 
«Сыл бастыҥ дьиэ кэргэнэ» үр-
дүк ааты ситистилэр. 

*  *  *

«Үрдэл» музыкальнай наци-
ональнай бириэмийэҕэ күрэх-
хэ биһиги ыччаппыт, айар кэс-
киллээх уолбут Кэскил Баишев 
бастаан таҕыста уонна «Саха» 
НКИК анал бирииһин тутта. 

*  *  *

Республикаҕа Предпринима-
тель сылыгар анаммыт парикма-
хердар күрэхтэригэр Гран-при 
эмиэ намнарга тигистэ. 

*  *  *

Хапсаҕайга федерация кубо-
гар күрэхтэһиигэ Нам сүүмэр-
дэммит хамаандата үһүс миэс-
тэни ситистэ. Бу иннинэ намнар 
призовой миэстэлэргэ тиксэ илик 
этилэр. Онон «Манчаары Оон-
ньууларыгар» уонна Саха рес-
публикатын норуоттарын VII 
спортивнай Оонньууларыгар бу 
көрүҥҥэ инники күөҥҥэ тахсар-
га дьоһун олук охсулунна.

*  *  *

Быйыл республикаҕа аан бас-
таан дартс диэн сонун көрүҥҥэ 
күрэхтэһии ыытылынна, онно 
дьахталлар ортолоругар биһиги 
улууспутуттан Елена Никитина, 
үөрэх управлениетын начальни-
гын солбуйааччы, чемпионка үр-
дүк аатын ситистэ.

Бэйэ информ.

БЭҔЭЇЭЭ...  
БҮГҮН...  

САРСЫН...
Улуус баһылыгын 

мунньаҕыттан 
бэлиэтээһиннэр

Үтүө сонуннар тиһиктэрэ

НАМНАР,  
ИННИБИТ 

ДИЭКИ!

Бэлиэ түгэн ӨЙДҮҮБҮТ, 
САНЫЫБЫТ...

Улуус баһылыгын колонката

ААСПЫТ НЭДИЭЛЭҔЭСэтинньи саҥата «Биир ньы-
гыл Россия» политическай пар-
тия олохтоох отделениеларын 
сэкирэтээрдэрин форума Мос-
кваҕа буолан ааспыта. Манна 
Россия бары куораттарыттан, 
оройуоннарыттан 2700-тэн тах-
са  киһи кыттыыны ылбыта. 
Кинилэр истэригэр Саха сири-

нээҕи региональнай отделение 
бары сэкирэтээрдэрэ бу киэҥ 
ыҥырыылаах форумҥа сылдьан 
кэлбиттэрэ. Биһиги улууспутут-
тан  «Биир ньыгыл Россия» пар-
тия Нам улууһугар сэкирэтээрэ  
Иван Попов сылдьыбыта. 

Форумҥа эһиил ыытыллар 
Госдума быыбарыгар партия 
кыттыытын тула кэпсэппит-
тэр. Барыллаан куоластааһын 
(праймериз) ыытыллар бэрээ-
дэгин дьүүллэспиттэр. Барылла-
ан куоластааһын 2016 сыл  ыам 
ыйын 22 күнүгэр ыытыллыаҕа. 
Бу туһунан И.Р. Попов маннык  
иһитиннэрдэ:  «Барыллаан куо-
ластааһын кыайыылаахтара 
Госдумаҕа кандидатынан туру-
охтара, испииһэк онно олоҕуран 

оҥоһуллуоҕа. Онон кандидаттар 
куоластарын истэр сыалтан, эл-
бэх дебат ыытыллара күүтүл-
лэр. Куоластааһыҥҥа партия 
чилиэттэрэ, партията суохтар 
эрэ буолбакка, атын партияны 
өйөөбөт оппоненнар эмиэ кыт-
тыахтарын сөп».

Быйыл «Биир ньыгыллар» 
үлэлээбиттэрэ 14-с сыллара. 
Бу күн дойду үрдүнэн олохтоох 

салааларга «Аһаҕас аан» күнэ 
олохтонон, партия эппиэттээх 
дьоно  нэһилиэнньэ санаатын 
истибиттэрэ, ыйытыыларыгар 
хоруйдаан, ирэ-хоро кэпсэп-
питтэрэ. Партийнай отделение 
сэкирэтээрэ И.Р. Попов,  ТХУ 
начальнига Е.Е. Гоголев,  со-
циальнай харалта управление-
тын начальнига Н.Г. Парников, 
Ленскэй нэһилиэк баһылыга  
А.Г. Новгородов, республика Ил 
Дарханын Нам улууһугар итэ-
ҕэллээх киһитэ А.И. Виноку-
ров о.д.а. нэһилиэнньэни кытта 
көрсүбүттэрэ. Барыта 40-тан 
тахса киһи сылдьыбыт, 60-ча 
ыйытыы киирбититтэн, аҥара 
тутатына быһаарыллыбыт,  30 
–ча ыйытыы уһун кэмҥэ быһаа-
рыллар буолан, дьүүллэһиигэ 

хаалбыт. 
Ахсынньы 7 күнүгэр партия 

олохтоох салаатын конферен-
цията буолан ааспыта. Олохтоох 
политсэбиэт иһигэр ротация боп-
пуруоһа көрүллүбүт. Ол эбэтэр 
чилиэттэр истэригэр уларый-
ыылар тахсаннар, саҥа дьону 
састаапка бигэргэппиттэр. Ол 
курдук, Д.Д. Бугаев Көбөкөн нэ-
һилиэгэр баһылык буолбутунан, 
олохтоох сэбиэт састаабыгар 
республика Ил Дарханын Нам 
улууһугар итэҕэллээх киһитэ 
Алексей Винокуров киирбит. 
Партизаннааҕы алын сүһүөх 
салаа сэкирэтээринэн үлэлээбит 

А.Н. Григорьев оннугар олохтоох 
нэһилиэк фельдшерскэй пуу-
нун сиэстэрэтэ Р.И. Яковлева 
анаммыт. 

Ахсынньы 18 күнүгэр ыытыл-
лар партия Саха сиринээҕи реги-
ональнай конференциятыгар де-
легаттар,  партия Нам улууһугар 
сэкирэтээрэ И.Р. Попов, улуус 
баһылыга А.П. Атласов, Хатыҥ 
Арыыттан П.К. Оконешников, 
Ленскэй нэһилиэктэн А.Г. Новго-
родов, Партизантан Р.И. Яковле-
ва талыллыбыттар.   Бу күннэргэ 
«Бүтүн Россиятааҕы норуот фро-
на»  хамсааһын көҕүлээһининэн, 
Саҥа дьыллааҕы бырааһынньык 
иннинээҕи бородуукта сыанатын 
бэрэбиэркэлиир, хонтуруоллуур 
дьаһаллар ыытыллыахтара. 

Л. НОГОВИЦЫНА

Партиялар олохторуттан

«БИИР НЬЫГЫЛ» 
КЭККЭНЭН

Алёша, оскуола үөрэнээччитэ:
- Улуус администрациятын иннигэр, киин нэһилиэкпит саа-

май көстүүлээх миэстэтигэр, «Доҕордоһуу» болуоссатыгар Саҥа 
дьыллааҕы харыйа тоҕо туруорбатыгыт?

А.Г. Новгородов, «Ленскэй нэһилиэк» МТ баһылыга:
- Саҥа дьыллааҕы харыйа, үрдүгэ бэрт буолан, ыарахан 

ыйааһыннаах техникалар (кран уонна трактор) көмөлөрүнэн ту-

руоруллар. «Доҕордоһуу» болуоссатын тротуара уонна күрүөтэ 
онно эппиэттэспэт.

Бэлэмнээтэ Н. АНДРЕЕВА

Ааспыт нэдиэлэ бүтэһик кү-
нүгэр «Биир ньыгыл Россия» по-
литическай партия Намнааҕы са-
лаата «Норуот хонтуруола» диэн 
бырайыагы тула кэпсэттилэр. 

2005 сыл бэс ыйын 15 кү-
нүнээҕи «О наделении органов 
местного самоуправления РС(Я) 
отдельными государственными 
полномочиями по государствен-
ному регулированию цен (та-
рифов)» 246-3 499-III №-дээх 
Саха республикатын Сокуону-
гар олоҕуран «Нам улууһа» МТ 
баһылыга Александр Атласов 
2015 сыл тохсунньу 29 күнүгэр 
49-р «Об утверждении торговых 
надбавок на социально значи-
мые продовольственные това-
ры» диэн дьаһала тахсыбыта. Ол 
курдук, бу дьаһалга дьон-сэргэ 
ордук хамаҕатык ылар 17 көрүҥ 
бородууктатыгар (1-кы суортаах 
килиэп, үрдүк суортаах бурдук, 
мас арыыта, песок саахар, туус, 
стерилизованнай үүт 2,5% уон-

на 3,2%-наах, рис, гречкэ, ман-
най крупа, пшено, ынах арыыта, 
сымыыт, макарон бары көрүҥэ, 
оҕо аһылыга, гранулированнай 
хара чэй уонна листовой хара 
чэй) маҕаһыыҥҥа улуус дьа-
һалтата олохтообут надбавка-
тыттан үрдэппэккэ атыылыыры 
тутуһууларын хонтуруоллуурга 
былааннаналлар. 

Нэһилиэктэри 3 бөлөххө 
арааран ити суруллубут бо-
родуукталарга атыылааччы 
атыылыыр сыанатыгар эбэр 
бырыһыана: 1 бөлөххө (Үөдэй, 
1 Хомустаах, Партизан, Ни-
кольскай, Хамаҕатта, Аппааны, 
Кыһыл Дэриэбинэ, Граф Биэрэ-
гэ, Бөтүҥ, Ленскэй) — 20,1%; 2 
бөлөххө (Модут, Хатырык, Май-
маҕа, Искра) — 22,7%; 3 бөлөххө 
(Салбаҥ, Таастаах, Түбэ, Көбө-

көн, Арбын, Фрунзе) — 26,4%-
тан үрдүө суохтаахтар. Килиэп 
барыларыгар — 10%. 

Мунньахха «Нам улууһа» МТ 
баһылыгын экономикаҕа уон-
на үпкэ солбуйааччы Лиханова 
А.А., Намнааҕы Роспотребнадзор 
начальнига Ильина Л.И., улахан 
нэһилиэктэртэн представител-
лэр уо.д.а. кыттыыны ыллылар. 
Кэпсэтии түмүгүнэн сыананы 
хонтуруоллуур үлэни өссө ым-
пыктаан-чымпыктаан үөрэтэн, 
ырытан көрөн баран, анал дьону 
сыһыаран нэһилиэнньэ туһу-
гар үлэлииргэ былааннаннылар. 
Атын улуустарга, Дьокуускай 
куоракка бу бырайыагы олоххо 
киирэн сыананы хонтуруоллуу 
олороллор.

С. АРГУНОВ

Тыа сирэ уонна рынок
СЫАНА ҮРДҮҮРҮН 

УТАРАБЫТ...

«Уһук Илинтэн 1 гектар сири 
босхо биэриини хаһыаттартан 
ааҕан көрдөххө дойду уһук 
илиҥҥи эҥэригэр Сэбиэс-
кэй былаас саҕана 10 мөлү-
йүөн киһи олорбутуттан би-
лигин аҥаара хаалбыт. Онтон 
кыраныыссалаһан, ыаллыы кэ-
риэтэ олорор Кытайга 150 мөлү-
йүөн киһи олороро Арассыыйаҕа 
араас кутталы, тэҥэ суох буо-
лууну оҥоруон сөп. Сирдэригэр 
баппатахтарына тоҕо хааман да 
киириэхтэрин сөп курдук. Ол 
иһин Арассыыйа Уһук илин дьо-
ну ахсаан өттүнэн элбэтэр, олох-
сутар политиканы ыытар. 

Дьэ, ол хайдаҕый? Саха си-
рин куораттарыгар кэлии араас 
омук элбэх, олохсуйан олорооч-
чуларбыт, аны бэйэбит дьоннор-
бут «Уһук илин 1 гектар сирин 
аҕалыҥ, киһитэ-сүөһүтэ суох 
тайҕаҕа, сиргэ олохсуйа бара-

быт» диэтиннэр. Онтон хаһыак-
ка сурулларынан (өйдөтүү үлэтэ 
ыытылларынан) соҕуруу, арҕаа 
Арассыыйаттан «бытыктаах» 
дьээдьэлэри эрэ күүтэр курдук-
пут. Саха сиригэр олорор дьон 
уонна бэйэбит саамылаһан, 1 
гектар сири ылан тарҕаһан, уһук 
илиҥҥэ дьон ахсаанын кыайан 
эбэн, кытайдартан кэлэр үйэ-
лэргэ үтүрүйсэр кыахпыт суох 
буолуоҕа. 

Ил Дархан кэлии дьону аар 
тайҕаҕа, уһук, икки атахтаах 
дэҥҥэ үктэммэт дойдутугар 
ыыталыахпыт диэбитэ. Сахалар 
бэйэбит үтүрүллэр суолбутун 
булунаары гынныбыт. «Урал» 
хайатыттан ыла төһөлөөх сир, 
дэриэбинэ эстэн турара буолуой? 
Онно биһигинээҕэр сымнаһыар 
климат эбээт. 

Киэҥ Арассыыйа хотун хо-
нуута, тыата быраҕыллыбыт 
сирэ элбэҕэр, улуу кытай нору-
ота, дьоппуон омук ымсыыра-
ра кэмнээх буолуо дуо? Дьэ, ол 
көөчүктүүр 1 гектар сир олох-
тоох  сахаҕа бэриллэр дуо?

Дьэ, били бултуур сирбитин 
— ууну, тыаны, туундараны үл-
лэстэ сатаабыппыт, ол сокуон-
нара ханна тиийдилэр? 1 гектар 
сир босхо, 15 суотай кураанах 
уһаайба 300-500 тыһ.солк. диил-
лэр. Госдума, Ил Түмэн соку-
оннарын үөрэтэн, дьон этиитин 
учуоттаан ылыныахтарын бири-
эмэлэрэ ыгым эбит. Эмиэ кумаа-
ҕыга хаалар куолуһут сокуоннар 
ахсааннара элбиэҕэ. Дьон төбө-
түн үлтү булкуйар боппуруоһу 
булан таһааран иһэллэр. 

К. ЕРЕМЕЕВ

Эрэйдээх этигэс СИР СОКУОНУН 
БАРЫЛЫН ААХТАХХА … 

 Ааҕааччы, дорообо!
Сылбыт түмүктэнэрэ чугаһаан бырааһын-

ньык түбүгэ саҕаланна. Тэрилтэлэр, коллек-
тивтар Саҥа дьылы көрсө корпоративтарга 
бэлэмнэнэллэр, ааспыт сыл түмүктэрэ ыры-
тыллаллар. Бу сыл аайы кэлэр тэрээһиннэр-
гэ араас фейерверктэр, симэххэ гирляндалар 
о.д.а. киэҥник туттуллаллар. Онто суох быраа-
һынньык сатаммата биллэр. 

Ол эрэн... ол эрэн диэҕи баҕарыллар, элбэх 
киһи түмсүүлээх, киириилээх-тахсыылаах 
уһун өрөбүллэрдээх бырааһынньыкка тэрил-
тэлэр дьиэлэрин-уоттарын, ордук чуолаан 
социальнай объектары көрүү-истии хаһааҥ-
ҥытааҕар даҕаны улахан ирдэбили эрэйэр. Онуоха төрүөттэр баал-
лар — соторутааҕыта диэри котельнайдарбыт умайаллар, олорор 
дьиэлэр эмсэҕэлииллэр, уокка дьон былдьанар. Маны сэргэ объектар 
көрүүтэ-истиитэ суох хаалар түгэннэригэр тастан киирэн матери-
альнай сыаннастары ылан барар түбэлтэлэрэ баар. Маннык түбэлтэ 
аҕыйах хонуктааҕыта 2 Хомустаахха таҕыста.

Ааспыт сылга бэрэбиэркэ кэмигэр оҕо садтарын, оскуолалар ха-
рабыллара объектарын быраҕан барар түбэлтэлэрэ бэлиэтэммиттэ-
рэ. Онон тэрилтэлэр салайааччылара эрдэттэн бу өттүнэн сэрэтии 
үлэтин ыытан, эппиэттээх дьоннорго сөптөөх инструктаж биэрэн 
бырааһынньык үөрүүтүн быһылаан саппаҕырдыбатын курдук дьа-
һаллары олохтуохтаахтар. Онтон үлэһиттэр, бары даҕаны баһаартан 
сэрэхтээх буолуу быраабылаларын тутустахпытына бэрт кыраттан 
улахан алдьархай тахсарын бохсуо этибит.

Александр АТЛАСОВ

Үөлээннээхпэр Е.М. Ларионовка 75 сааскынан

Үөлээннээҕим Дьөгүөр уол
Этиим эрэ эҕэрдэ,
Үгүс сылга өлүөр буол
Олор, сырыт этэҥҥэ.

Аһаах, мөлтөх бэйэҕин
Арчылаабыт айылҕаҥ
Анаан-минээн эйигин
Алгыстаабыт дии дьылҕаҥ.

Кыһалҕалаах да кэмнэр
Кыттыгастаах этибит,
Кыһарҕаннаах да күннэр
Курас тыынын билбиппит.

Сэрии суостаах сыллара,
Эбиитигэр сут, кураан
Аҕа дойду үрдүнэн
Алдьархайы аҕалта.

Быста-быста салҕанан,
Дьоммут оннук муҥнанан,
Кыайыы күнэ кэлиэ диэн
Барбыт дьонун күүтэрэ.

Өстөөх бииһин өһөрөн
Өрөгөйбүт үүммүтэ,
Харах уулаах, аһыылаах
Кыайыы күнэ кэлбитэ.

Онно, Гоша, биэс саастаах
Мэник уолчаан буоллаҕыҥ,
Баҕар Кыайыы ол күнүн
Эрэйдэнэн биллэҕиҥ.

Онтон ыла олохпут
Оннун-тойун буллаҕа,
Оҕо дьоннор сорохпут
Атын сиргэ куоттаҕа.

Сэбиэт үтүө былааһа
Биһигини ииттэҕэ,
Хараҥаттан сырдыкка
Сирдээн, сиэтэн илтэҕэ.

Аны кэлэн биллэххэ,
Эдэр-сэнэх эрдэххэ,
Олох сырдык аартыга
Аһыллара биһиэхэ.

Киһи буолбут былааспар
Махтанабын өрүүтүн,

Санаам буолбат үөҕүөхпүн
Хоһулуохпун, сиилиэхпин.

Хайдах эрэ биһиэхэ
Уларыйда барыта,
Сайдыы-үүнүү диэтэххэ
Олох тыына ыараата.

Ыарахантан толлума,
Кырдьан бүттүм дуу диэмэ,
Күрдьэр хаарыҥ элбиэҕэ,
Үлэҥ өссө үксүөҕэ.

Тыаттан тирэх ылынан,
Төрүт сиртэн түстэнэн,
Тиийэн кэлбит эбиккин,
Олох дьолун билбиккин.

Араас үлэҥ элбэҕин
Эридьиэстээн эппэппин,
Арай үлэҥ элбэҕин
Хайгыах эрэ эбиппин.

Сэттэ уон биэскин туолаҥҥын,
Аҕыс уоҥҥун ааһаҥҥын,
Тоҕус уоҥҥар тиийэҥҥин,
Сүүскэр сүүрэ сылдьаҥҥын,
Айа-тута сырыт диэн
Алҕаатаҕым буолуохтун.

Ю.В. ПОТАПОВ-САРГЫН
15.12.2015 сыл, Хатырык

АЛҔААТАҔЫМ 
БУОЛУОХТУН

Иһирэх тылларынан ...

 Тел: 41-3-32, 41-4-96Ыйыт-хоруйдуубут



“ЭҐСИЭЛИ” 3Ахсынньы 16 күнэ. 2015 с.

Ахсынньы 4 күнүгэр Үөдэй нэһи-
лиэгэр ытыктыыр, киэн туттар биир 
дойдулаахтара, сэрии, педагогическай 
үлэ ветерана, Саха АССР уонна РСФСР 
үтүөлээх учуутала, икки «Кыһыл Су-
лус», I уонна II  степеннээх «Аҕа дойду-
ну көмүскүүр сэрии», үс «Бочуот Знага» 
уордьаннар кавалердара Захар Проко-
пьевич Саввин төрөөбүтэ 100 сылыгар 
анаммыт сылы түмүктүүр үөрүүлээх 
тэрээһин буолла.

Бу дьоһун тэрээһиҥҥэ кэлбит ыал-
дьыттары З.П. Саввин аатын чиэстээх-
тик тута сылдьар оскуола директора 
А.И. Барашков, оскуола учууталлара, 
үөрэнээччилэрэ истиҥник көрүстүлэр.

Т э р э э һ и н  б а с т а к ы  т ү һ ү м э ҕ э 
«З.П. Саввин сылын түмүктэрэ уонна 
оскуола сайдыытын инники кэскилэ» 
диэн «Төгүрүк остуол» оскуола актовай 
саалатыгар ыытылынна. Манна «Нам 
улууһа» МТ баһылыгын бастакы сол-
буйааччы И.И. Сивцева, нэһилиэк баһы-
лыга С.В. Ядреев, СР Үөрэҕириитин ми-
нистерствотын, эбии үөрэхтээһин уонна 
учууталлар профессиональнай таһым-
нарын үрдэтэр тэрилтэлэр, Дьокуус-
кайдааҕы педагогическай колледж бэ-
рэстэбиитэллэрэ, Захар Прокопьевиһы 
кытта бииргэ үлэлээбит коллегалара, 
кини уруу-хаан дьоно, биир дойдулаах-

тара, оскуола үөрэтэр-иитэр үлэһиттэрэ 
сырыттылар.

«Төгүрүк остуолу» Үөдэй оскуо-
латын «Ийэҕэ албан аат» музейын ди-
ректора Алексей Дмитриевич Яковлев 
салайан ыытта. Кэскили түстүүр киэҥ 
кэпсэтиигэ кыттыыны ыллылар: СР 
үөрэҕирии министерствотын иитиигэ 
уонна эбии үөрэхтээһиҥҥэ салайааччы-
тын солбуйааччыта А.Н. Атласова, СР 
учууталлар идэлэрин үрдэтэр инсти-
тутун кафедратын доцена Е.П. Дуткина, 
Дьокуускайдааҕы педколледж директо-
рын солбуйааччыта В.В. Габышева, За-
хар Прокопьевич балта, юстиция совет-
нига Т.Ф. Крыловецкая, Үөдэй оскуола-
тын научнай куратора А.Е. Михайлова, 
Дьокуускайдааҕы педколледж музейын 
сэбиэдиссэйэ К.К. Улюсова, З.П. Саввин 
балта, пед. наука кандидата, доцент 
Р.И. Егорова, «Нам улууһа» МТ баһы-
лыгын I солбуйааччыта И.И. Сивцева, 
Захар Прокопьевич бииргэ үлэлээбит 
коллегалара, Е.И. Скрыбыкин, К.М. Ко-
лодезникова, М.С. Ефимова, Үөдэй ос-
куолатын директора А.И. Барашко-
ва, физика учуутала Е.К. Яковлева, 
З.П. Саввин туһунан кинигэни бэрийэн 
таһаартарбыт И.Г. Федоров.

Тэрээһин иккис түһүмэҕэ, Захар 
Прокопьевич Саввин 100 сааһыгар анам-

мыт сылы түмүктээһин, оскуола киэҥ-
куоҥ спортивнай саалатыгар тэрилиннэ. 
Бу түһүмэх оскуола оҕолорун хорунан 
уонна З.П. Саввин олоҕун, үлэтин сырда-
тар театрализованнай көрдөрүүлэринэн 
саҕаланна. Ол кэнниттэн «Кинилэринэн 
Саха сирэ киэн туттар» диэн кинигэлэр 
серияларынан таһаарыллыбыт «Захар 
Прокопьевич Саввин» диэн саҥа кинигэ 
сүрэхтэниитэ буолла. 

Бу кинигэ Үөдэй оскуолатын кол-
лективын (дир. А.И. Барашков) көҕүлээ-
һининэн, СР үөрэҕириитин министер-
ствотын ветераннарын сэбиэтин пред-
седателэ Илья Гаврильевич Федоров 
өйөөһүнүнэн күн сирин көрдө. Кинигэ 
автордара: А.Д. Яковлев, Е.К. Яковлева, 
И.П. Любимова, К.К. Улюсова, И.Н. Гри-
горьева. 

Үөдэйдэр бу кинигэни сэргэ З.П. Сав-
вин үтүө аатын үйэтитиигэ республи-
каҕа, улууска биллэриллибит сылга 
ыытыллыбыт үлэлэр, дьаһаллар ту-
старынан бэртээхэй ис хоһоонноох 
сурунаалы таһаарбыттар (автордар 
А.Д. Яковлев уонна Е.К. Яковлева). Ону 
уонна З.П. Саввин туһунан саҥа кини-
гэни олохтоохтор ыҥырыылаах күндү  
ыалдьыттарыгар бэлэхтээтилэр.

И. ИВАНОВ

Ахсынньы 4 күнүгэр Намнаа-
ҕы библиотекаҕа 2016 сыллааҕы 
Ленскэй нэһилиэк бюджетын 
барылын аһаҕас истиитэ буол-
ла. Ол чэрчитинэн нэһилиэк 
олохтоохторуттан киирэр ый-
ытыылар уонна этиилэр көрү-
лүннүлэр. Истиилэри «Ленскэй 
нэһилиэк» МТ депутаттарын 
Сэбиэтин бэрэссэдээтэлэ А.В. 
Кириллин салайан ыытта. 

Бюджет дохуоттаах чааһын 
кытары нэһилиэк дьаһалтатын 
специалиһа М.И. Дураева би-
лиһиннэрдэ: «Олохтоох бюд-
жет дохуота 2016 сылга 82 мөл. 
462 тыһ.100 солк. тэҥнэһэр, ол 
иһигэр нолуоктартан (имуще-
ственнай, ндфл, сир, т/х, акциз 
төлөбүрүттэн) турар бэйэ дохуо-
та 32 мөл. 102 тыһ. 100 солк., босхо 
кэлэр харчы (дотация, субсидия, 
субвенция, Ил Дархан үбүлээ-
һинэ) 50 мөл. 360 тыһ. солк. Хас 
биирдии киһи олохтоох бюджет 
оҥоһулларыгар бэйэтин сүдү 
кылаатын киллэрэр. Ол курдук 
Ленскэй нэһилиэк бэйэ дохуота 
сүнньүнэн үлэһит киһи дохуо-
туттан тутуллар федеральнай 
нолуок 10 %-тан турар, ону тэҥэ 
акциз төлөбүрүттэн (бензин), 
сир (саамай улахан дохуот бу 
нолуоктан кэлэр), имуществен-
най (физич.сирэйдэр), т/х биир 
кэлим («Эрэл» ТХПК) нолуок-
тарыттан түмүллэр. Босхо кэлэр 
харчы дотационнай чааһа бүгүҥ-
ҥү туругунан чопчу биллибэккэ 
турар, бу суума (45 мөл. 360 тыһ.
солк.) 3 эрэ % үрдээбитэ буолуо 
диэн сабаҕалыыллар. Бу харчы 
улуус счётугар түспүт үһү, ты-
ырылларын кэтэһэбит. 

Ороскуот чааһыгар муници-
пальнай суоллары көрүү-истии, 
реконструкция, суол техника-
тын атыылаһыы, местнай суол-
талаах суоллары өрөмүөннээ-

һин, суоллары, суол бэлиэлэрин 
паспортааһын уо.д.а. былааннар 
киирэллэр. Араас программалар 
үлэлииллэр, ол курдук баһаары, 
ыксаллаах быһыыны-майгыны 
утары үлэ таһымын үрдэтии, 
быраабы кэһии утары үлэ, сүөһү 
иитэри сайыннарыы, дьоҕус биз-
неһи өйөөһүн, землеустройство 
сайыннарыыта, хамнаабат баай-
дуол объектарын учуоттааһын, 
инфраструктураны сайыннарыы 
(уу, уот ситимин тардыы), нэһи-
лиэнньэни ыраас уунан хааччы-

йыы, социальнай өйөбүл, оҕолор 
уонна ыччаттар сынньалаҥна-
рын, дьарыктаах буолууларын 
тэрийии, эдэр ыччат политика-
тын программатын үлэлэтии, 
спорду сайыннарыы. 

Ону таһынан эбии «Ветеран», 
«Озеленение» подпрограммалар 
үлэлиэхтээхтэр. Экстремизмы, 
терроризмы утары үлэ ыытыл-
лыахтаах. Ону тэҥэ бюджеп-
пытыгар правовой тэриллии 
быһыытынан үс тэрилтэ кии-
рэр — А.Ф. Шестаков аатынан 
сынньалаҥ киинэ, «Лидер» спорт 
киинэ, «АРТ» МАУ. Уонна биир 
улахан үлэнэн гражданнары 
хаарбах туруктаах дьиэлэртэн 
саҥа дьиэлэргэ көһөрүү буолар. 
Онно Ленскэй нэһилиэк бюдже-
тыттан 3 мөл. солк. курдук кө-
рүллэр, атына республикаттан 
кэлэр. Муниципальнай иэс кэри-
ҥэ 2 мөл. 687 тыһ. 759 солк. тэҥнэ-
һэр, бу иэс 2006 сылтан сылдьар, 
улуустан кэлбитэ, сылын аайы 
кыччатан иһэбит. Бюджеппыт 

наһаа куһаҕана суох. Сыллата 
улаата турар. Граннарга, араас 
күрэхтэргэ кыттан федеральнай 
бюджеттан харчыланан улахан 
үлэлэр бараллар». 

Истии кэнниттэн нэһилиэн-
ньэттэн ыйытыылар, этиилэр ки-
ирдилэр. Ол курдук Д. Ядрихин-
скай, Нам олохтооҕо: «Кэлэр 2016 
сылга тупсарыы (благоустрой-
ство) үлэтин ыытарга төһө хар-
чыны көрдүлэр? Водоснабжение, 
газоснабжение өттүгэр туох үлэ 
ыытылынна?» - диэн туоһуласта. 

Онуоха П.Л. Федоров, «Ленскэй 
нэһилиэк» МТ баһылыгын сол-
буйааччы маннык хоруйдаата: 
«Баччааҥы туругунан 3 мөл. 
солк. курдук көрүллэн турар. 
Быйылгы 2015 сыллааҕы бюд-
жеттан бэйэбит көрбүт 2мөл. 700 
тыһ.солк. суумабытыгар нэһи-
лиэнньэ, дьаһалтабыт үлэлэһэн 
8 мөл.солк. эбии ылбыппыт, 3 мөл. 
суол фондатыттан кэлбитэ. Уоп-
сайа 11 мөл.солк. тахсыбыта. Ол 
түмүгэр 2015 сыллаахха баһаам 
үлэ барда. Тэтиммитин ыһык-
тыбакка нэһилиэнньэбитинээн 
түмсүүлээхтик үлэлээн эһиил, 
благоустройство сылыгар, элбэ-
ҕи ситиһиэхтээхпит. Үлэбитин 
отчуоттаан 2016 сыллааҕы кон-
курска кыттыахтаахпыт; 4 км 
600 м курдук уһуннаах уу си-
тимин тартыбыт. Хомуйуубут, 
хомойуох иһин, олус кыра. Нэ-
һилиэнньэттэн 60 % эрэ тахсаны 
хомуйдубут. Эһиилги былааҥ-
ҥа эргэ утумнары, уу ситимин 
тимир турбаларын аныгы пла-

стикка көһөрүү үлэтин ыытар-
га былаанныы сылдьабыт». М.Р. 
Софронова, Намнааҕы библи-
отечнай ситим салайааччыта 
бэйэтин этиитин киллэрдэ: «Лен-
скэй нэһилиэк» МТ финансовай 
отдела сыллар устата грамот-
найдык үлэлээн кэллэ, ол эрэн 
библиотечнай хааччыйыы чаа-
һыгар өссө да үлэ барар.  Лен-
скэй нэһилиэктэн субсидияланар 
бэйэбит 6 штаппытыгар улуус 
дьаһалтата эбии оҕо библиоте-
катыттан 5 штаты бэйэҕитигэр 

сыһыарыҥ диэн сорудахтаата.  
Прогноз быһыытынан 6 штакка 
аахтан олоробут. Билиҥҥи ту-
ругунан библиотечнай ситими 
көрүү-истии былааныгар икки 
варианы аахтыбыт. 11 штаты-
нан ааҕан көрдөхпүтүнэ 7 мөл. 
солк. тахса суумаҕа наадыйа-
быт, - диэтэ уонна ону таһынан 
благоустройствоҕа сыһыаннаах 
боппуруоһун биэрдэ: - Стади-
он кэтэҕинээҕи кылабыыһаны 
күрүөлүүр туһунан өссө урукку 
баһылык П.М. Попов саҕаттан 
туруорсабыт.  Олох сибиэһэй 
уҥуохтар үрдүлэригэр учаа-
стак бөҕөтө түспүт. Ол үлэ бы-
лааҥҥа баар дуо? М.И. Дураева: 
«Кылабыыһа территориятын 
улаатыннарыы, эргэ уҥуохтары 
күрүөлээһин ЖКХ былааныгар 
баар». 

Н.К. Андреева, олохтоохтор 
ааттарыттан: «Степан Плато-
нов аатынан уулусса кэлэр 2016 
сылга туох баар ууну аһардарга 
сыһыаннаах (водоотведение) 

үлэлэри ыытан туран асфальта-
нара буоллар. Ст. Платонов уонна 
И.Д. Винокуров — Чаҕылҕан аат-
тарынан уулуссалар силбэһэр 
перекрестогар сытар, сылын 
аайы уунан туолан сырыыга 
мэһэйдэри үөскэтэр дьааманы 
суох оҥоруҥ диэн көрдөһөбүт». 
Д. Ядрихинскай иккис туруор-
сууга сыһыаннаах этиини кил-
лэрдэ: «Ити уу ханна да барар 
кыаҕа суох, ол иһин ити аттыгар 
улахан баак тимирдиэххэ наада. 
Уонна онтон массыынанан обо-
рторуохха наада».

 Ленскэй нэһилиэк депу-
тата Р.Н. Горохова нэһилиэн-
ньэҕэ туһаайан маннык этэр: 
«Биһиги, депутаттар, 5 сыл-
лаах былааннаахпыт быыбар-
дааччыларбыт накаастарынан 
ону бары сүбэлэһэн үллэстэбит. 
Барыта биир депутат туруорсу-
утугар оҥоһуллубатын наада-
тыгар приоритетнайынан көрөн 
үлэлэһэргэ кыһаллабыт.  Сорох 
депутаттар туруорсуубут чааһа 
былырыын туолбута. Ол иһин 
кэлэр сылга атын депутаттарга 
олохтоохторун кыһалҕаларын 
быһаарарга кыах бэриллэр». 

Бу иһиллибит этиилэр, ыйы-
тыылар депутаттар сүбэлэригэр 
чопчу көрүллүөхтээхтэр. Нэһи-
лиэк санаатын ылыныахтара 
диэн бигэ эрэллээх хаалабыт. 
Хомойуох иһин, маннык улахан 
суолталаах мунньахха нэһи-
лиэнньэ кыттыыта олус мөлтөх, 
баара суоҕа, дьаһалта үлэһиттэ-
рин ааҕан туран, 19 киһи кытын-
на. Мунньахха бюджет туохтан 
турарын, туохха ананарын бары-
тын сааһылаан кэпсээн биэрди-
лэр. Бэйэ кыһалҕатын туруорсар 
баҕалаах киһиэхэ тоҕоостоох кэм 
кэлэн ааспытын сорохтор мүччү 
туттахтара. «Ытаабат оҕону эм-
сэхтээбэттэр» диэн мээнэҕэ эп-
пэтэхтэрэ буолуо. 

Н. АНДРЕЕВА

Былаас уонна норуот

Үтүө киһи аата үйэлэргэ умнуллубат

ЫТААБАТ ОҔОНУ 
ЭМСЭХТЭЭБЭТТЭР

ДЬОҔУРДААХ САЛАЙААЧЧЫ

Соторутааҕыта М.К. Аммо-
сов аатынан государственность 
историятын музейыгар үөрүү-
лээх быһыыга олоххо активнай 
позициялаах Хатырык нэһи-
лиэгин «Кэскил» оҕо саадын ло-
гопед учуутала, нэһилиэк депу-
тата Мария Васильевна Матве-
ева «Максим Аммосов туһунан 
кэпсээннэр» диэн саҥа кинигэ-
тин сүрэхтээтэ.  Кинигэ редак-
тора — М.С. Игнатьева. Манна 
биһиги биир дойдулаахпыт, 
Саха сирэ киэн туттар бөдөҥ 
государственнай-политическай, 
общественнай деятелэ М.К. Ам-
мосов олоҕун, чуолаан оҕо саа-
һын, түөлбэтэ Хатырык билиҥ-
ҥи олоҕун туһунан суруллубут. 
Саҥа былааһы олохтоспут, Са-
халарын сирэ сайдарыгар өй-
дөрүн уурбут бэйэ бэйэлэрин 
өйөһөр, өйдөһөр доҕордуулар 
П.А. Ойуунускай, И.Н. Барахов, 

И.Е. Винокуров, биир паартаҕа 
олорбут Георгий Попов оҕо са-
астара сырдатыллыбыт. «Дьон 
өйө-санаата — чолбон сулус 
сырдыга» разделга М.К. Аммо-
сов үлэлээбитин кэриэстээн, 
сүгүрүйэн Казахстан, Кирги-
зия дойдуларыгар араас омук 
дьоно биһиги чулуу уолбутун 
өйдүүллэрин, ытыктыылларын, 
муус устар 27 күнүгэр, Респу-
блика Суверенитетын күнүгэр, 
дойду президенэ тахсан ки-
ни үлэтин үрдүктүк сыанала-
ан памятнигар тахсан сибэкки 
дьөрбөтүн уурбутун туһунан 
аата үйэлэр тухары кэпсэннин 
диэн киэн туттан суруллубут. 
Иһинээҕитэ 53 бастаах. 

Оҕо саадын иитиллээччи-

лэрэ «Аммосовскай ааҕыыга» 
2008-2011 сс. айбыт оҕолуу кэ-
нэн быһыылаах, ааҕар киһини 
уйадытар, манньытар долгу-
туулаах үлэлэрэ, хоһоонноро 
киирдилэр: С. Винокуров, Н. 
Иванова 2010с. «М.К. Аммосов 
төрөөбүт сирэ — Хатырык», А. 
Гоголев 2008с. «Кэнчээри ыччат 
— Хатырык кэлэр кэскилэ», А. 
Новгородов 2008с. «Үрүҥ ас», А. 
Попов 2009с. «М.К. Аммосов», 
А. Семенов 2010с. «Нам уон-
на Орто Халыма», М. Петрова 
2011с. «Мин уулуссам», А. Мат-
веев 2008с. «Олоҥхо бухатыы-
рын ата».  «Хатырык нэһилиэгэ 
үүнэр-сайдар» фоторепортаж, 
биир дойдулаахпыт Д. Уваров 
туттарбыт «Үрдүк Иирэ» үтүө-

кэрэ көстүүлээх туристическай 
комплекс, онтон да атын кэлин 
страницаларга киллэриллибит 
хаартыскалар кинигэни ситэ-
рэллэр уонна киэргэтэллэр. 

Кинигэ редактора Мария 
Семеновна этиитигэр оҕолор-
го сөптөөх, тиийимтиэ кинигэ 
кэскиллээҕин бэлиэтээн, рес-
публика киэҥ эйгэтигэр тахса-
рын туһугар олохтоох дьаһалта 
үлэлэһэригэр баҕарда.  

Автор Мария Васильевна 
түмүк тылыгар бу кинигэ тах-
сарыгар Нам улууһун үөрэҕин 
управлениетыгар, А. Атласов-
ка, А. Пинигиҥҥэ, көмөлөспүт 
бар дьонноругар барыларыгар 
махталын тириэртэ. 

А. КУЛИЧКИНА, Хатырык

Көрсүҥ — саҥа кинигэ ЧАҔЫЛХАЙ МАКСИМ 
ТУҺУНАН ИСТИҤНИК...

Аан дойдутааҕы оскуола-
лар библиотекаларын месячни-
гын чэрчитинэн сэтинньи 9-20 
күннэригэр И.Д. Винокуров-
Чаҕылҕан аатынан Нам началь-
най оскуолатыгар «Кинигэни 
таптыыбыт, кэрэхсиибит, ааҕа-
быт» диэн ааттаах библиотека 
декадата буолан ааста. Декада 
иһинэн араас элбэх конкур-
стар, акциялар, быыстапкалар 
тэриллэн ыытылыннылар. Ол 
курдук, «Подари школьной би-
блиотеке книжку» диэн оҕолор-
го уонна учууталларга анаммыт 
акцияҕа уопсайа 100 киһи кыт-
тыыны ылла, библиотека фон-
дата 133 кинигэнэн хаҥаата. 
Бу акцияҕа саамай элбэх кыт-
тааччылаах 1 «а» (16 кыт., кыл. 
салайааччыта Тимофеева Н.И.) 
биһирэннэ. 

«Книжкина больница» диэн 
21 кыттааччылаах    бырай-
ыак тэриллэн ыытылынна, 
оҕолор «Гришкины книжки» 
диэн мультфильмы көрөннөр, 
кинигэҕэ харыстабыллаахтык 
сыһыаннаһыахтаахпыт диэн 
өйдөбүлү күүскэ иҥэринэннэр, 
ис сүрэхтэриттэн алдьаммыт 
кинигэлэри абырахтаатылар. 
Манна саамай актыыбынай-
дык 3 «г» кылаас кытынна (кыл. 
салайааччыта Юшкова С.В.). 
Оскуола көрүдүөрүгэр, библи-
отека иһигэр «Книжная кару-

сель» диэн викторина, «Мой 
любимый литературный ге-
рой», «Лучший читатель меся-
ца», «Посещаемость школьной 
библиотеки», «Познакомьтесь: 
любимые книжки ваших роди-
телей», «Я – автор книги» диэн 
быыстапкалар ыйаннылар. 
Уруһуй быыстапкатыгар 69 оҕо 
кытынна, викторинаҕа 33 оҕо 
эппиэттээтэ, кыайыылааҕынан 
4 «б» кыл. үөрэнээччитэ Андре-
ева Кристина таҕыста. 

Библиотекаҕа сылдьан хас 
биирдии оҕо ааҕар буоларын 
ситиһэр сыалтан  ыйдарынан 
формулярдары ырытан көрө-
бүт. Ол курдук, балаҕан ыйы-
гар биһиги оҕолорбут оскуола 
библиотекатыттан 104 кинигэ-
ни уларсан аахпыт буоллах-
тарына, алтынньы ыйга бу 
көрдөрүүбүт 306 буолла. Икки 
ый түмүгүнэн «Лучший чита-
тель» диэн номинацияҕа тиги-
стилэр: Осипова Женя, 3 «б» 
кыл., Тарабукина Туяра, 3 «б» 
кыл., Шапошникова Катя, 4 
«а» кыл. үөрэнээччилэрэ.  Ма-
ны таһынан, быйыл биһигини 
олус үөртэ уонна соһутта, ити 
уопсай сыыппараҕа киирсибэ-
тэх, оскуолабыт боруогун аан 
бастаан үктээбит маҥнайгы 
кылаас үөрэнээччилэрин үрдүк 
көрдөрүүлэрэ. Бу оҕолор икки 
ый иһигэр барыта 181 кинигэни 
уларсыбыттар. Бу маннык ки-
нигэни сэргиир, сөбүлүүр оҕо-
лор биһиэхэ кэлбиттэрэ олус 
үөрүүлээх. 

Кылаастарынан «История 
рождения книги» диэн ааттаах 
библиотечнай уруоктар ыы-
тылыннылар.  Бу уруоктарга 
оҕо кинигэни тас көрүҥүттэн 
эрэ талан ылбатын диэн сы-
аллаах, урукку эргэ, боро-
стуой көрүҥнээх кинигэлэргэ 

интэриэһи тардаары, С.Р. Ку-
лачиков-Эллэй «Туйаара» диэн 
кинигэ электроннай версиятын 
оҥорбуттаахпыт. Онно олоҕу-
ран кинигэ ис хоһоонун кэпсэ-
эбиппит уонна «Познакомьтесь: 
любимые книжки ваших роди-
телей» диэн ааттаах быыстапка 
тэриллибитэ.  

«Я – автор книги!» диэн кон-
курска оҕолор ордук сөбүлээн 
кыттыыны ыллылар. Конкурс 
сүрүн сыала төрөппүт уонна оҕо 
дьарыгын тэрийэн кинигэҕэ сы-
һыарыы. Оҕолор көҥүл темаҕа 
араас матырыйаалынан кинигэ 
айан оҥорон туттартаатылар. 
Уопсайа 66 оҕо кыттыыны ыл-
ла. Ордук биһирэммит үлэнэн 
«Белка» (автор Захаров Ки-
рилл, 1 «а» кыл.) диэн ааттаах 
маһынан оҥоһуллубут кинигэ 
буолла. Кыайыылаахтарынан 
Захаров Кирилл, 1 «а» кыл., 
Кокарев Эрхан, 2 «б» кыл., Сив-
цева Саймыына, 3 «б» кыл., Ва-
сильева Вилена, 4 «б» кыл. та-
ҕыстылар.  «Сочиняем вместе» 
диэн анал номинацияҕа 1 «г» 
кылаас (кыл. сал. Корякина Е.О.) 
бырайыак оҥорон тигистилэр.

Өссө биир элбэх кыттаач-
чылаах тэрээһининэн «Читайте 
девчонки! Читайте мальчиш-
ки!» диэн хоһоон ааҕааччылар 
конкурстара буолла. Барыта 68 
кыттааччыттан ордук бэлэм-

нээхтэрин көрдөрдүлэр: Ха-
ритонова Санаайа, 1 «б» кыл., 
Софронова Дайаана, 2 «а» кыл., 
Иннокентьев Владик, 3 «в» кыл., 
Кутугутова Люда, Осипова Яна, 
Неволина Милена, Шапошни-
кова Катя, 4 «б» кыл. үөрэнээч-
чилэрэ.

Маны таһынан «Моя библи-
отека» диэн сочинение конкур-
сугар 40 оҕо кыттыыны ылла. 
Оҕолор оскуола библиотека-
тын, дьиэтээҕи библиотека-
ларын туһунан бэрт интэриэ-
һинэйдик суруйан аҕаллылар. 
Кыайыылаахтарынан таҕыс-
тылар: Слепцова Анжелина, 2 
«а» кыл., Винокурова Валерия, 
3 «б» кыл., Кутугутова Люда, 4 
«б» кыл. үөрэнээччилэрэ.

Декада түмүгүнэн «Лучший 
друг библиотеки» диэн номи-
нацияҕа 6 оҕо тигистэ: Захаров 
Владик, Федорова Амелия, 
Шапошникова Катя, Шапош-
никова Таня, Неволина Маша, 
Тарабукина Туяра. Бу оҕолор 
библиотекаҕа саамай сөбүлээн 
сылдьаллар, оҕолорго кинигэ 
суруйуутугар, хаһыаты, суру-
наалы, кинигэлэри бэрээдэкти-
иргэ, «ыалдьыбыт» кинигэлэри 
буларга сүрүн көмөлөһөөччү-
лэринэн буолаллар. 

Бу курдук педагогическай 
наука кандидатын А.М. Кушнир 
ньыматынан ааҕааччыны иитэр 
Нам начальнай оскуолатыгар 
оҕо кинигэни таптыыр буола-
рын туһугар араас көрүҥнээх 
тэрээһиннэр ыытыллалларын 
туһунан биһиги киэҥ эйгэҕэ 
сырдаттыбыт. 

А.С. АНДРЕЕВА, 
И.Д. Винокуров-Чаҕылҕан 

аатынан Нам начальнай 
оскуолатын педагог-

библиотекара

Терентий Иванович Замятин 
1925 сыллаахха Нам оройуону-
гар Өлүөнэ өрүс Сэдэҥэ арыытын 
кыстык балаҕаныгар дьадаҥы 
ыалга төрөөбүтэ. Сэрии сылла-
рыгар дьоно хоту Булуҥ оройу-
онугар балыксытынан тиийбит-
тэрэ. Тэрэнтэй 1943 с. Тиит Арыы 
сэттэ кылаастаах оскуолатын 
бүтэрбитэ. 18 туолбут уол сэриигэ 
ыытар хамыыһыйаны доруобуй-
ата мөлтөх буолан ааспакка сы-
ыйыллан хаалар. Онон Булуҥҥа 
ааҕар-балаҕан сэбиэдиссэйинэн, 
комсомол оройуоннааҕы коми-
тетын инструкторынан, аҕыйах 
кэмҥэ НКВД үлэһитэ буолар. 
Булуҥҥа 1946 с. диэри үлэлиир. 
Туундара кытаанах усулуобуйа-
тын тулуйбакка тымныйан ты-
ҥатынан ыалдьан Дьокуускайга 
төннөн кэлэн эмтэнэр. 

Ити сылтан саҕалаан наар ста-
тистика хайысхатынан үлэтэ са-
ҕаланар. Кини Улахан Мархаҕа, 
Намҥа, Аллараа Халымаҕа, Уус 
Алдаҥҥа, Орто Ленатааҕы (Сред-
неленскэй) тыа хаһаайыстыба-
тын производственнай управле-
ниетыгар, Дьокуускай куоракка 

1986 сылга диэри, ол аата 40 сыл 
устата статуправлениеҕа үлэлээ-
битэ. Ол иһигэр «Нам» совхозка 
партком секретарынан үлэлээн 
ылбыта. Кэтэхтэн үөрэнэн үрдүк 
үөрэхтэммитэ. Норуодунай хон-
туруол комитетыгар үлэлээбитэ.

Кыраайы үөрэтиини бэрт эр-
дэттэн саҕалаабыта. Үлэлиир эй-
гэтин хайысхатынан бастаан эко-
номическай көрдөрүүлэр сыып-
параларын эридьиэстээн Аллараа 
Халыма, Уус-Алдан, Нам оройу-
оннарын сайдыыларын справоч-
никтарын биирдии сылларынан 
көрдөрөн бэлэмнээн таһаарбыта. 
Күн бүгүнүгэр диэри Нам кыра-
айы үөрэтээччилэрэ ол справоч-
нигынан туһанабыт.

Мин Терентий Ивановиһы 
1961 сылтан, Нам оройуонун ком-
сомольскай тэрилтэтин райко-
мун бастакы сэкирэтээринэн 
үлэлиэхпиттэн билэбин. Кини 
түмпүт сыыппараларынан араас 
бэйэлээх социалистическай куо-
талаһыы  көрүҥнэрин түмүктэ-
рин таһаарарбыт. Түмпүт түмүк-
тэригэр олоҕуран агитациялыыр 
плакаттары, бюллетеннэри бэ-
лэмнээн, типографияҕа бэчээт-
тээн үлэ кэлэктииптэрин кыһыл 
муннуктарыгар тарҕатарбыт. Ити 
үлэбитинэн сылтанан Терентий 
Иванович Нам улууһун истори-
ятын суруйуутун саҕалаабыта. 
Тугу билбитин-көрбүтүн барытын 
тиһэн иһэрэ, онто барыта наар-
даммыт паапкаларга түмүллэрэ. 
Элбэхтик ааҕара. 

Оройуон историятын суруйуу-
тугар көмө буоллун диэн мин аҕа 
кынным, эмиэ экономист, элбэх 
экономическай ааҕыылардаах, 
бастыҥ уопуту тэнитиигэ анал-
лаах уонча брошюралары су-
руйбут Георгий Гаврильевич 
Алексеев балайда улахан биб-
лиотекатыттан Саха сирин исто-
риятыгар анаммыт кинигэлэри 
мунньан биэрбитим. Олору эри-
дьиэстээн, араас кинигэ бөҕөнү 
библиотекаттан ааҕан оройуон 
былыргы историятын суруйбута, 
онтон оройуон тэрилтэлэрин сы-
ыппараларын эрийэн түмүктэри 
оҥоруута, улууһун дьонун төр-
дүгэр–ууһугар диэри билиитэ ки-
ниэхэ эрэ бэриллибитин курдук 
ураты дьоҕурдаах этэ. Ол курдук, 
оройуон историятын туһунан су-
руйуутун кинигэтин  өссө 1990 
сыллар иннилэригэр рукопиһа  
бүппүтэ. Аны ону бэчээттээн та-
һаарыы моһуога үөскээбитэ. Об-
ком пропагандаҕа отделыгар ха-
ста эмэ киирэн туруорса сатаа-
бытым. Кинигэҕит региональнай 
эрэ суолталаах, оройуоҥҥут эрэ 
дьоно ааҕыахтара диэн кинигэ 
таһаарыытын республиканскай 
былааныгар чугаһаппатахтара. 

1991 сыллаахха эрэ, элбэх 

биллэр-көстөр историктар-
га рукопиһы көрдөрөн, кини-
лэртэн сэҥээрии сурук ылбып-
пыт эрэ кэннэ Покровскайдаа-
ҕы типографияҕа бэчээттэтэри 
көҥүллээбиттэрэ. Историктар 
и.н.к. Гаврил Георгиевич Макаров, 
и.н.д. Федот Григорьевич Софро-
нов, ю.н. д. Михаил Михайлович 
Федоров, и.н.к. Семен Иванович 
Ковлеков Терентий Иванович 
бу үлэтин үрдүктүк сыанала-
абыттара, элбэх ырытыылаах, 
түмүктээһиннээх наука стилинэн 
суруллубут кинигэ диэбиттэрэ, 
республика атын улуустарыгар 
холобур буолар диэн бэчээттэниэн 
сөп диэн сэҥээрии суруктары су-
руйбуттара. Семен Иванович кэн-
ники сылларга көрүстэҕин аайы 
сахалыы наһаа үчүгэйдик суруй-
ар киһи диэн хайгыыра. Кинигэни 
таһаарыы кэнники хааччахтаммат 
буолбутун кэннэ, 1996 сыллаах-
ха Терентий Иванович эбии су-
руйан, кэҥэтэн биэрбитин кэннэ 
Намнааҕы типографиябытыгар 
3000 экземплярынан бэчээттэнэн 
тахсыбыта. 

Билигин улууһун историятын 
туһунан билиэн баҕалаахтар үлэ-
лиир остуолларыгар уура сыл-
дьан туһанар кинигэлэрэ буолла. 
Авторскай экземпляригэр «Уба-

астабыллаах Иннокентий Захаро-
вич. Улууһуҥ историятын үөрэтэ, 
билэ уонна инники кэскилэ уйгу-
лаах, кэрэ буоларын туһугар ай-
ымньылаах үлэни баҕаран туран 
бэлэхтиибин» диэн суруйан ту-
ран бэлэхтээбит кинигэтин олус 
сыаналыыбын, күннэтэ туттар 
кинигэм буолбута. Кинигэ Саха си-
ригэр нууччалар кэлиэхтэриттэн 
бүтэһик пятилетка сылларыгар 
диэри кэми толору суруйар, ста-
тистическай управление дьиҥнээх 
сыыппараларыгар олоҕурбут чах-
чыларга сигэнэр. Терентий Ивано-
вичка статуправлениеҕа үлэлиир 
сылларыгар сыыһалаах отчуоту 
туох да иһин туттарбаккын, эн 
сыыһаҕын эндэппэккэ булара, ол 
саҕана отчуокка сыыһаны оҥоруу 
улаханнык сэмэлэнэр кэмэ этэ.

Терентий Ивановиһы ула-
хан учууталым уонна бэйэтин 
кэриэһин этэн сорудах хааллар-
бытын курдук санаан, олох атын 
идэлээх киһи, билигин кыраайы 
үөрэтиинэн дьарыктанабын. Ки-
ни тыыннаах эрдэҕинэ оройуон 
дьоно ханнык эмэ түмүк сыыппа-
раларга, история чахчыларыгар 
наадыйдылар да Терентий Ивано-
вичтан ыйыталлара, онуоха кини 
ханнык баҕарар түгэҥҥэ син биир 
көмөлөһөрө. 

Мин санаабар Терентий Ива-
нович биһи биир үтүө саҕалаа-
һыммыт 1999 сыллаахха Нам 
улууһугар  быыбарданар уонна 
хамнастаах кулубалаах бастакы 
управа (дьаһалта) тэриллибитэ 
200 сылын бэлиэтээһини тэрий-
сибиппит буолар. Терентий Ива-
нович бу сылы архыыптан булан 
кинигэтигэр киллэрбитэ. Орой-
уон общественноһа, салалтата 
ону сэҥээрэн оройуон ыһыаҕа 
ыһыллыбыта, нэһилиэктэр бэйэ-
лэрин историяларын суруйуулара 
онтон саҕаламмыта, ол күн бүгү-
нүгэр диэри салҕанан бара турар.  

Терентий Иванович олус түр-
гэнник суруйар этэ. Биир түүн 
иһигэр балайда улахан ыстатый-
аны суруйа охсубут буолааччы. 
Кини суруйар тематын билэрэ 
бэрт буолан, суруйа олорон атын 
источниктан көрдөөн бириэмэни 
ыыппакка, онтон-мантан көрдүү 
барбакка өйүгэр тута сылдьар, 
баар сыыппаралары, барытын 
өйүгэр тута сылдьар буолан он-
нук түргэнник үргүлдьү суруйа 
олороро, ол иһин күн устата  олус 
элбэҕи суруйар этэ. 

Билигин ол суруйуулара нэ-
һилиэктэр историяларын суруй-
ууларыгар туттуллаллар, су-
руйуу сүнньүн ыйар докумуон 
буолаллар. Терентий Иванович II 
Хомустаах, Салбаҥ, Никольскай, 
Ленскэй, Хамаҕатта нэһилиэк-
тэрин историяларын суруйбута, 
доруобуйа харыстабылын, МТС, 

о.д.а улуус тэрилтэлэрин исто-
рияларыгар аналлаах улахан 
ыстатыйалары суруйталаабыта, 
ол суруйуулара кэнники кэҥэ-
тиллэн тахсыбыт кинигэлэргэ 
туһаныллыбыттара, кини аата 
ити кинигэлэргэ барыларыгар ки-
ирбиттэрэ. 

Ол курдук, «Намский улус. 
История. Культура, Фольклор» 
диэн улуус историятын кини-
гэтэ, «Нам» диэн Ленскэй нэһи-
лиэк кинигэтэ, «От земства до 

наших дней» диэн доруобуйа 
харыстабылын историятыгар 
анаммыт кинигэтэ, Партизан нэ-
һилиэгин историятын кинигэтэ, 
«Хамаҕаттам мин дойдум» диэн 
Георгий Кривошапкин кинигэ-
тэ, бэйэбит биир биллиилээх кы-
раайы үөрэтээччибит Николай 
Семенович Гаврильев бэйэтин 
«Хатыҥ Арыы нэһилиэгэ» диэн 
кинигэтигэр үгүстүк Терентий 
Иванович суруйууларыгар сигэм-
миттэрэ. Онон Терентий Иванович 
биһиги сүбэһиппит, холобур оҥос-
тон инники күөҥҥэ уктар киһибит.

Кини аата «Краеведы Яку-
тии» диэн республика кыраайы 
үөрэтээччилэрин туһунан био-
библиографическай ыйынньык 
кинигэҕэ саас-үйэ тухары кии-
рэн турар. Нам улууһун кыраайы 
үөрэтээччилэрэ баалларын туха-
ры улуус биир биллиилээх кыра-
айы үөрэтээччи Терентий Ивано-
вич аатын  умнуохтара суоҕа. Ол 
да иһин быйыл ахсынньы ый 15 
күнүгэр научнай-практическай 
конференция кини төрөөбүтэ 90 
сылыгар ананан «Замятинскай 
ааҕыылар» чэрчилэринэн ыыты-
лынна.

Терентий Иванович дэгиттэр 
талааннаах киһи. Поэт, ССРС су-
руйааччыларын союһун чилиэнэ 
Николай Михайлович Рыкунов 
тэрийбит «Отуу уота»диэн лите-
ратурнай түмсүүтүн биир бастакы 
чилиэнэ. Миигин, поэт буолбатах 
киһини, Николай Михайлович 
түмсүүлэрин мунньаҕар сыры-
тыннарар этэ, «пропаганда үлэ-
һитэ барытын билиэхтээх» диирэ. 
Ол түмсүүлэригэр Сив Ядреев, 
Терентий Замятин уһун баҕайы 
хоһооннорун ааҕаллара уонна ол 
кэнниттэн ырытыы буолара. Те-
рентий Иванович хоһоонноругар 
айыллыбыт ырыалар билигин ыл-
ланаллар.       

Терентий Иванович  архыы-
бын оҕолорун Андрейы уонна Ле-
наны кытта бэрийэн көрбүппүт. 
Өссө даҕаны күн сирин көрбөтөх 
суруйуулар сааһыланан, тигил-
лэн баран сыталлар эбит. Холо-
бура, «Нам» диэн Ленскэй нэһи-
лиэк историятыгар аналлаах ки-
нигэ тахсыбыта, онно Терентий 
Иванович суруйуулара балайда 
киирбитэ да кини анаан «Куонта 
Кириэс уонна Нам сэлиэнньэтэ» 
диэн суруйуутун туспа кинигэ 
оҥорон таһаарыахха сөп эбит. Бэ-
дьээлэ Ядрихинскай олоҥхотун 
урукку алфавитынан суруллу-
бутун аныгылыы суруйан бэлэм-
нээбитэ эмиэ кинигэ буолан тахса 
илик. Онон Терентий Иванович 
дьоһун үлэтэ билиҥҥи кыраайы 
үөрэтээччилэринэн салҕанар.

И.З. КРИВОШАПКИН, 
улуус кыраайы үөрэтээччилэрин 

түмсүүтүн салайааччыта

ДЬОҺУН ҮЛЭТЭ 
САЛҔАНАР«КИНИГЭНИ 

ААҔАБЫТ»

Билии баар — бараммат баай Киэн туттар дьоммут — 
биир дойдулаахтарбыт

РЕШЕНИЕ
от 10 декабря 2015 г. № 14-1

О внесении изменений и 
дополнений в Решение 

Улусного Совета депутатов МО 
«Намский улус» от 25 декабря 

2014 г. №14-2 «Об утверждении 
бюджета муниципального 

образования  «Намский улус» 
Республики Саха (Якутия) на 
2015 год и плановый период 

2016 и 2017 годов» 
Руководствуясь Бюджетным 

кодексом Российской Федера-
ции, Положением о бюджетном 
устройстве и бюджетном про-
цессе, в соответствии с Законом 
Республики Саха (Якутия) «О 
государственном бюджете Респу-
блики Саха (Якутия) на 2015 год», 
Улусный Совет депутатов МО 
«Намский улус» РЕШИЛ:

Внести в Решение Улусного 
Совета депутатов МО «Намский 
улус» от 25 декабря 2014г. №14-
2 «Об утверждении бюджета 
муниципального образования 
«Намский улус» Республики Са-
ха (Якутия) на 2015 год и плано-
вый период 2016 и 2017 годов» (в 
редакции Решениями УСД МО 
«Намский улус» от 29.01.2015 
№1-1, от 18.02.2015. №2-1, от 
19.03.2015 №3-6, от 23.04.2015 
№4-1, от 12.05.2015 №5-1, от 
28.05.2015 №6-1, от 25.06.2015 
№7-1, от 20.08.2015 №8-1, от 
01.09.2015 №9-1, от 24.09.2015 
№10-1, от 22.10.2015. № 11-1, 
от 19.11.2015. №12-1, 27.11.2015. 
№13-1 ), следующие дополнения 
и изменения:

1. В пункте 1 статьи 1 цифры 
«2 890 146 907,52» заменить циф-
рами «2 959 377 561,99», цифры 
«2 775 577 049,01» заменить циф-
рами «2 844 807 703,48», цифры 
«2 730 857 296,72» заменить циф-
рами «2 797 967 810,37»;

2. В пункте 2 статьи 1 цифры 
«2 886 744 842,10» заменить циф-
рами «2 957 443 640,59»;

3. В пункте 5 статьи 3 цифры 
«13 407 231,00» заменить цифра-
ми «32 645 197,68»;

4. В пункте 3 статьи 1 цифры 
«-12 000 000,00» заменить цифра-
ми «-1 933 921,40»;

5. В пункте 2 статьи 2 в при-
ложении 2 добавить код адми-
нистратора безвозмездных по-
ступлений

598 202 02999 
05 6252 151

Субсидии муниципаль-
ным образованиям Ре-
спублики Саха (Якутия) 
на софинансирование 
расходных обязательств 
по оказанию муници-
пальных услуг (выпол-
нению муниципальных 
функций), в связи с по-
вышением оплаты труда 
работников учреждений 
бюджетного сектора эко-
номики

6. Приложения №4, №6, №8, 
№10, №12, №14, №17, №19, №21 
к решению сессии Улусного Сове-
та депутатов МО «Намский улус» 
от 25 декабря 2014 года №14-2 

заменить соответственно прило-
жениями к настоящему Решению.

7. Настоящее Решение всту-
пает в силу со дня его официаль-
ного опубликования.

8. Настоящее Решение под-
лежит опубликованию на офици-
альном сайте муниципального об-
разования «Намский улус» в сети 
Интернет на веб-портале www.
sakha.gov.ru в течение десяти ра-
бочих дней после его подписания.

9. Контроль над исполнением 
настоящего Решения возложить 
на постоянную комиссию по бюд-
жету и налогам (председатель 
А.А.Федоров).

Председатель Улусного 
(районного) Совета И.Р.  Попов

Глава улуса А.П. Атласов

РЕШЕНИЕ
от 10 декабря 2015 г. № 14-2

Об утверждении 
Порядка организации 
питания обучающихся 

в муниципальных 
общеобразовательных 

организациях муниципального 
образования «Намский улус» 

Республики Саха (Якутия)
На основании ч. 4 ст. 37 Феде-

рального закона от 29.12.2012 № 
273-ФЗ «Об образовании в Рос-
сийской Федерации», руковод-
ствуясь Федеральным законом от 
06.10.2003 № 131-ФЗ «Об общих 
принципах организации местно-
го самоуправления в Российской 
Федерации»(с последующими 
изменениями и дополнениями), 
в соответствии с Указом Прези-
дента Республики Саха (Якутия) 
№ 1735 от 25.12.2009г. «О компен-
сационных выплатах на питание 
обучающихся из малообеспечен-
ных семей», Указом Главы Ре-
спублики Саха (Якутия) № 479 
от 08.05.2015г. «О дополнитель-
ных компенсационных выпла-
тах на питание обучающимся из 
малоимущих многодетных семей 
государственных общеобразова-
тельных организаций Республи-
ки Саха (Якутия)», Улусный Со-
вет депутатов решил:

1. Утвердить Порядок органи-
зации питания обучающихся  в  
муниципальных общеобразова-
тельных организациях муници-
пального образования «Намский 
улус» Республики Саха (Якутия) 
согласно приложению к настоя-
щему решению.

2. Настоящее решение всту-
пает в силу с даты его подписания 
и распространяется на правоот-
ношения, возникшие с 01.01.2016г.

3. Опубликовать настоящее 
решение в улусной газете «Энси-
эли» и разместить на официаль-
ном сайте МО «Намский улус».

4. Контроль за выполнением 
настоящего решения возложить 
на постоянную комиссию по бюд-
жету и налогам (председатель 
А.А.Федоров).

Председатель Улусного 
(районного) Совета И.Р. Попов

Глава улуса А.П. Атласов

Улуустааҕы туббалыыһа администрацията, профсоюзнай 
комитета, тубдиспансер коллектива, ветераннара, дьүөгэлэрэ 
өр сылларга тубдиспансерга дьуһуурунай сиэстэрэнэн үлэлээ-
бит убаастыыр коллегабытын НОВГОРОДОВА СВЕТЛАНА 
СЕМЕНОВНАНЫ, 50 сааскын туолар үөрүүлээх күҥҥүнэн ис 
сүрэхпититтэн эҕэрдэлиибит!

Баҕарабыт күндү дьүөгэбитигэр чэгиэн-чэбдик доруобуйаны, 
үлэҕэр ситиһиини, дьиэ кэргэҥҥэр дьолу-соргуну, олоххор элбэх 
чаҕылхай түгэни! Сэллик курдук ыарахан ыарыыттан элбэх дьон 
олоҕун быыһыырга күүскүн, сыраҕын биэрбитиҥ, ыарыһахтартан 
үгүс махталы ылбытыҥ, диспансер коллективын профсоюзнай 
үлэтигэр, общественнай олоҕор ситиһиилээхтик үлэлээбитиҥ. Эн 
биһиэхэ истиҥ сыһыаныҥ, уҕараабат көмөҥ иһин махталбытын 
тиэрдэбит. Дьоллоох буол!

Эҕэрдэни кытта тубдиспансер коллектива, ветераннара,  
дьүөгэлэриҥ

Күндү тапталлаах кэргэммин, аҕабытын, эйэҕэс эһэбитин, Са-
ха сирин бочуоттаах тутааччытын, Нам сэлиэнньэтин бочуотта-
ах олохтооҕун БОЧУРОВ БОРИС СОФРОНОВИҺЫ 65 сааһын 
туолбут кэрэ-бэлиэ түгэнинэн итиитик-истиҥник эҕэрдэлиибит!

Эн киэҥ-холку көҕүскүнэн, көнө-көрсүө майгыгынан, биһиги 
туспутугар, күннэтэ кыһамньыгынан дириҥ ытыктабылы, тапта-
лы үксэтэҕин, олоххо эрэли, кэрэ сырдык санааны саҕаҕын, иллэ-
эх-эйэлээх олоҕу араҥаччылыыгын. 

Күндү киһибитигэр баҕарабыт чэгиэн-чэбдик доруобуйаны, 
үтүмэн үгүс үөрүүнү, кырдьар диэни билбэккэ үлэ-үөрүү аргыс-
таах сылдьаргар. Эн сылайары-элэйэри билиммэккэ, бириэмэни 
аахсыбакка түбүгүрбүккүн үрдүктүк сыаналыыбыт, холобур 
оҥостобут, киэн туттабыт. Биһиги барыбыт туспутугар муҥура 
суох кыһамньыҥ, сүбэҥ-амаҥ иһин махтанабыт. Эйигин кытары 
куруутун амарах санаа аргыстастын, сылаас сыһыан доҕордостун, 
ыарыы ыалласпатын, тумуу тумуннун, оҕолоруҥ, сиэннэриҥ 
үөрүүлэринэн угуттанан уһуннук олороргор.

Эҕэрдэни кытта кэргэниҥ Клавдия Никифоровна, 
оҕолоруҥ, сиэттэриҥ, хос сиэниҥ

«Нам улууһа» МТ дьаһалтата, улуус мунньаҕа,  улуус ветеран-
нарын сэбиэтэ биир дойдулаахпытын, биллиилээх государствен-
най уонна политическай деятель, Саха республикатын норуотун 
хаһаайыстыбатын үтүөлээх үлэһитэ, М.К. Аммосов аатынан го-
сударственнай бириэмийэ лауреата, Нам улууһун Ытык киһитэ 
ЛАРИОНОВ ЕГОР МИХАЙЛОВИҺЫ 75 сааһын туолбут өрө-
гөйдөөх үбүлүөйүнэн истиҥник эҕэрдэлииллэр!

Эн үлэлээн, олорон кэлбит олоҕуҥ хас биирдиибитигэр үтүө 
холобур быһыытынан сыаналаныаҕын сыаналанар. Туруоруммут 
соругу тиһэҕэр тиэрдии, дьоҥҥо сиэрдээх сыһыан, чиэһинэй уон-
на принципиальнай буолуу, төрөөбүт дойдуга патриоттуу сыһыан 
— бу барыта уонна да атын үтүө өрүттэриҥ Эйиэхэ дьон-сэргэ 
дириҥ ытыктабылыгар уонна убаастабылыгар төрүөт буолаллар. 
Өссө даҕаны өр кэмнэргэ биһигини кытта бииргэ буолан төрөөбүт 
улууспут сайда турарыгар, мэлдьи инники кэккэлэргэ сылдьары-
гар күүскүн-уоххун, билиигин-көрүүгүн, баай уопуккун уураргар 
саарбахтаабаппыт. Чэгиэн доруобуйаны, байылыат олоҕу, чугас 
дьонуҥ этэҥҥэ буолалларын баҕарабыт.

Күндү ЕГОР МИХАЙЛОВИЧ! 75 сааскын томточчу туолбут 
кэрэ-бэлиэ күҥҥүнэн итиитик-истиҥник эҕэрдэлиибит уонна 
кытаанах доруобуйаны, сааскы сайдам санааны, дьолу-соргуну 
баҕарабыт. 

Өссө да өр сылларга биһиги дьиэ кэргэҥҥэ үтүө сүбэһит, 
өйөбүл-тирэх, бас-көс киһи буола сырыт, дьон-сэргэ ытыктабыла 
үксүү турдун, үлэҥ уонна олоҕуҥ ыччаттарга үтүө холобур бы-
һыытынан сыаналаннын.

Хамаҕаттаттан, Намтан, Дьокуускайтан Касьяновтар, 
Григорьевтар

Коллектив Намского педагогического колледжа искренне по-
здравляет своих коллег

МЕСТНИКОВУ СЕЛЕНУ МИХАЙЛОВНУ — преподавате-
ля черчения и методики преподавания черчения, с награждени-
ем нагрудным знаком «Отличник образования Республики Саха 
(Якутия)»,

ПЕТРОВА ГАВРИИЛА ГАВРИЛЬЕВИЧА — преподавателя 
дисциплин изобразительного искусства, с присуждением Почет-
ного звания «Народный художник Республики Саха (Якутия)»!

Присвоение высокой награды — это достойная оценка ваших 
заслуг не только в сфере образования, но и в сфере культуры ре-
спублики. Мы убеждены, что целеустремленность и неиссякаемая 
энергия будут помогать вам и впредь успешно решать постав-
ленные задачи, добиваться успехов в вашей благородной миссии.

Желаем, чтобы перемены приносили только успехи. А источ-
ник, из которого вы черпаете вдохновения, никогда не иссяк. До-
брого здоровья, благополучия, профессионального долголетия, 
творческой активности, семейного счастья!

С уважением коллектив студентов, ветеранов и работников 
Намского педагогического колледжа

ИЇИРЭХ ТЫЛЛАР

В Новом 2016 году 
в новой квартире

Акция
® Продаются 5 квартир в с. 

Намцы в строящемся Много-
квартирном жилом доме по 
ул. Ленская, 21/1 по цене за 
1м2 — 45000 руб.

1 комн. кв. — 40м2, кварти-
ры-студии 25м2

Сдача объекта дома - июль, 
2016 год.

Тел.: 8-4112-366155, 
8-914-2732209

Souzstroy1@mail.ru

Администрация 
Муниципального образования 

«Намский улус» извещает 
о проведении публичных 

слушаний по проекту Бюджета 
МО «Намский улус» на 2016 

год.
Дата проведения: 28 декабря 

2015 года
Время проведения: 15 ч. 00 

мин.
Место проведения: с. Намцы, 

ул. Октябрьская, 1, актовый зал 
Администрации МО «Намский 
улус».

Просим население Намского 
улуса принять активное участие.

Рекомендации и предложе-
ния по проекту решения прини-
маются до 18 ч. 00 мин. 25 дека-
бря 2015 года по адресу: с. Нам-
цы, ул. Октябрьская, 1, каб 202, 
электронный адрес: namsfo@
sakha.gov.ru.

Основания:
— Федеральный закон от 

06.10.2003 года № 131-ФЗ «Об 
общих принципах организации 
местного самоуправления в Рос-
сийской Федерации»;

— Устав МО «Намский улус»;
— Положение о публичных 

(общественных) слушаниях в му-
ниципальном образовании «Нам-
ский улус», утвержденное реше-
нием улусного Совета депутатов 
от 27.11.2015 г. № 13-3.

Проект бюджета МО «Нам-
ский улус» на 2016 год размещен 
на официальном информацион-
ном портале РС(Я) по адресу: 
http://sakha.gov.ru/nam, стра-
ница «Публичные слушания».

® ЫТЫКТАБЫЛЛААХ НАМ 
УЛУУҺУН ОЛОХТООХТОРО, 

ЫАЛДЬЫТТАРА!
«TORUT UU» тэрилтэ кы-

һыҥҥы үлэ режимигэр киирби-
тин биллэрэр:

Үлэ күннэригэр сарсыарда 
9.00-тан 18.30 ч. диэри үлэлиибит.

Дьиэҕэ илдьэн биэрии дис-
петчерэ сарсыарда 9.00 киэһэ 
18.30 ч. диэри сакааһы ылар.

Өрөбүл күммүт хас нэдиэлэ 
баскыһыанньата уонна тохсун-
ньу 1 күнэ.

Атыыга бааллар: помпалар, 
кулердар, ону таһынан сканди-
навскай хаамыы тайахтара.

Кирдээх, саһарбыт уонна 
хайдыылаах баллоннары төттө-
рү ылбаппыт.

Намҥа: Чернышевскай уул. 
6-та, «Олоҥхо» атыы киинэ

Аппааныга: Лена уул. 16-та, 
өрөбүлэ суох.

Аадырыска тиэрдии те-
лефоннара: 8-924-873-73-11, 
8-914-300-11-70

Төрүт уу — Чэгиэн турук — 
Үйэлээх олох

® Норд Финанс
Краткосрочные займы, 

основанные на доверии, до 
20000 рублей от 0,8% в день!

Займы под ПТС автомобиля 
до 50000 руб. от 0,4% в день!

Нужен только паспорт! За-
явки принимаются по телефону 
89142723633 и по адресу: с. Нам-
цы, ул. Ленина, 12/2 ТЦ «Элек-
трапродукты», 2-й этаж, ОГРН 
115144700738, ИНН 1435291452, 
МФО 651503698006495

Считать недействительным 
утерянное пенсионное удосто-
верение № 010394 от 04.08.2015 
г. на имя Винокуровой Анфисы 
Валерьевны

Считать недействительным 
утерянный паспорт серии 9809 
№ 250932, выданный Отделом 
УФМС по РС(Я) в г. Якутске в 
15.12.2009 г. на имя Михайлова 
Вадима Власьевича

Считать недействительным 
утерянный военный билет АХ 
№ 0634599, выданный 10.11.08 г. 
на имя Данилова Василия Алек-
сандровича

® Грузовые перевозки.
Тел. 89644232507

® Продаем участок Көччү2 — 
300 т.р., реальному покупателю 
— хороший торг.

Тел. 89248605079, 89143012135

® Продаю холодильник-ви-

БИЛЛЭРИИЛЭР

трина, чайник для кофе, про-
мышленная фритюрница (+стол). 
Фото по ватсап.

Тел. 89142263039

® Продам тентовый УАЗ 97 
г.в. ДВС 76 л.с., масло не ест, не 
дымит, мосты и КПП с раздаткой 
не шумят, не гудят, не пинаются. 
Салон обшит. 140 тыс. руб. Торг. 
Обмен на авто (можно с пробле-
мами) или ваши варианты.

WhatsApp 89644242362
  
® Продаю частный дом (соб-

ственность, 15 соток, водопровод, 
септик).

Тел. 89243661967

® Продается зем. участок 12 
соток в с. Намцы в р-не Ипподром 
(имеется свет, газ рядом).

Тел. 89841089983

® Грузовые перевозки по се-
лу, по городу.

Тел. 89243661967, 89841160270, 
89644258617

® Продаю усадьбу 15 соток 
по ул. Жиркова, 17. Цена - 500 
тыс. руб..

Тел. 89644239716

Куплю усадьбу ближе к цен-
тру.

Тел. 89644239716

http://www.sakha.gov.ru/
http://www.sakha.gov.ru/

Тэрийэн таһаарааччылар: СР Правительствота, «Нам улууһун «Эҥсиэли» хаһыат редакцията» 
автономнай учреждение. Сибээс, информационнай технологиялар уонна маассабай коммуникациялар 

«ЭҐСИЭЛИ» - Нам улууһун хаһыата.
678380, Саха Республиката, Нам улууһа, Нам сэл., Заложнай уул. 4.

редакторы солбуйааччы — 41496,
хаһыаты таҥыы — 41332,
бухгалтерия — 41141,

Кылаабынай редактор
В.Г. Касьянов

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 1,5 бэчээт. лиис

Көҥүл сыананан атыыланар
Индексэ — Р0005. Тираһа — 1536

Бэчээккэ илии баттаныытын графига —
 12:00 ч. 15.12.2015 с.

Бэчээккэ илии баттанна —11:20 ч. 15.12.2015 с.

Тубдиспансерга үтүө суобастаахтык су-

оппардаабыт, диспансер общественнай 
олоҕор актыыбынайдык кыттыбыт, ытыктыыр 
ветераммыт

КОЛОДЕЗНИКОВ
Константин Иванович

олохтон барбытынан оҕолоругар, сиэннэригэр, 
бары аймахтарыгар, чугас дьонугар дириҥ ку-

турҕаммытын биллэрэбит.
Тубдиспансер коллектива, ветераннара

Тыыл, үлэ ветерана, ытыктыыр киһибит, өр 
сылларга араас тэрилтэлэргэ суоппарынан 
үтүө суобастаахтык үлэлээбит 

КОЛОДЕЗНИКОВ
Константин Иванович

ыарахан ыарыыттан күн сириттэн барбытынан 
кэргэнигэр Юлия Харлампьевнаҕа, оҕолоругар 
Иваҥҥа, Ленаҕа, Дуняҕа, Ромаҥҥа, кийиит-

тэригэр Ньургуянаҕа, Евдокияҕа, күтүөтүгэр 
Алексейга, сиэннэригэр дириҥ кутурҕаммы-

тын тиэрдэбит. Аһыыгытын тэҥҥэ үллэстэбит.
Анна Егоровна Гуляева дьиэ кэргэттэрэ

Нам райпотугар өр сылларга бииргэ үлэлээ-

бит коллегабытыгар Людмила Леонтьевнаҕа 
кэргэнэ, аҕалара, эһэлэрэ

ИВАНОВ 
Иосиф Дмитриевич

уһун, ыарахан ыарыыттан ыалдьан олохтон туо-

раабытынан дириҥ кутурҕаммытын тиэрдэбит.
Урут бэкээринэҕэ бииргэ үлэлээбит 

коллегаларыҥ, маҕаһыыннар 
коллективтара

Күндүтүк саныыр, таптыыр кэргэним, аҕабыт
СЫРОМЯТНИКОВ 

Павел Владимирович
күн сириттэн эмискэ ыалдьан барбытыгар 
ийэтигэр, бииргэ төрөөбүттэригэр, аймах-

тарыгар, бииргэ үлэлээбит коллективыгар, 
табаарыстарыгар, үөрэппит оҕолоругар дириҥ 
кутурҕаммытын биллэрэбит.

Кэргэнэ Маргарита, уолаттара Саша, 
Игорь

Күндү уолбут, аҕабыт, бырааппыт, убайбыт
СЫРОМЯТНИКОВ

Павел Владимирович
соһуччу күн сириттэн барбытынан кэргэнигэр 
Маргаритаҕа, оҕолоругар Сашаҕа, Игорьга 
дириҥ кутурҕаммытын тиэрдэбит.
Ийэтэ, эдьиийэ, күтүөтэ, убайа, быраата, 

кийиитэ, сиэн балта, сиэн бырааттара

Балтыбытыгар Сыромятникова (Кутукова) 
Маргарита Петровнаҕа, оҕолоругар Сашаҕа, 
Игорьга тапталлаах кэргэнэ, аҕалара

СЫРОМЯТНИКОВ 
Павел Владимирович

соһуччу олохтон туораабытынан дириҥ кутур-

ҕаммытын тиэрдэбит.
Марфа, Роман, оҕолор Тома, Айсен, 

Намыына, Сардаана Хоютановтар

Убаастыыр кырдьаҕас эдьиийбитигэр 
Акулина Иннокентьевнаҕа, кини дьиэ кэргэт-

тэригэр, бииргэ төрөөбүттэригэр, кэргэнигэр, 
оҕолоругар

СЫРОМЯТНИКОВ 
Павел Владимирович

эмискэ ыалдьан күн сириттэн барбытыгар ди-

риҥ кутурҕаммытын биллэрэбит.
Бучугасовтар, Григорьевтар, 

Новгородова А.Г., Герасимовтар, 
Спиридоновтар

Күндүтүк саныыр дьоммутугар, балтыбыты-

гар Сыромятникова Маргарита Петровнаҕа, 
бырааттарбытыгар күтүөттэрэ, кэргэнэ, 
аҕалара

СЫРОМЯТНИКОВ 
Павел Владимирович

соһуччу күн сириттэн барбытынан дириҥ ку-

турҕаммытын тиэрдэбит.
Намтан, Нерюнгриттан Еремеевтэр, 

Макаровтар

Күндү кыыспытыгар, балтыбытыгар, сиэн-

нэрбитигэр, бырааттарбытыгар тапталлаах 
кэргэнэ, аҕалара, СР үөрэҕириитин туйгуна, 
XXI үйэ учуутала, айылҕа харыстабылын ко-

митетын үрүҥ көмүс бэлиэтин хаһаайына, РФ 
бастыҥ учуутала, профессиональнай конкур-

стар кыайыылаахтара, «Учитель года-2000», 
«Учитель-виртуоз-2008» ааттар хаһаайыннара, 
СР Президенин Гранын хаһаайына 

СЫРОМЯТНИКОВ
Павел Владимирович

соһуччу күн сириттэн туораабытынан дириҥ 
кутурҕаммытын тиэрдэбит. 

Клавдия Устиновна, Василий Кузьмич, 
эдьиийдэрэ, күтүөттэрэ

Күндү дьоммутугар, балтыбытыгар, си-

эннэрбитигэр таптыыр күтүөттэрэ, кэргэнэ, 
аҕалара

СЫРОМЯТНИКОВ
Павел Владимирович

күн сириттэн эмискэ туораабытынан бары 
чугас аймахтарыгар дириҥ кутурҕаммытын 
тиэрдэбит.

Чурапчыттан, куораттан Макаровтар

Күндүтүк саныыр күтүөппүт
СЫРОМЯТНИКОВ

Павел Владимирович
бу дьыл ахсынньы 12 күнүгэр эмискэ күн сирит-

тэн барбытынан балтыбытыгар, эдьиийбити-

гэр, бырааттарбытыгар, бары чугас дьонугар 
дириҥ кутурҕаммытын биллэрэбит.

Софроновтар, Стрекаловскайдар

Выражаем глубокое соболезнование одно-

класснику Сыромятникову Игорю, родным по 
поводу кончины любимого отца, учителя 
биологии

СЫРОМЯТНИКОВА 
Павла Владимировича.

Скорбим вместе с вами.
Ученики 10 «а» кл. НСШ № 2, родители, 

кл. руководитель Николаева Наталья 
Анатольевна

Выражаем глубокое соболезнование жене, 
сыновьям и родным по поводу безвремен-

ного ухода из жизни прекрасного учителя и 
наставника

СЫРОМЯТНИКОВА 
Павла Владимировича.

Память о нем навсегда останется в наших 
сердцах. Помним, скорбим.

Выпуск 1998 г. НСШ № 2

Выражаем глубокое соболезнование всем 
родным и близким по поводу безвременной 
кончины прекрасного человека, нашего лю-

бимого учителя, наставника
СЫРОМЯТНИКОВА 

Павла Владимировича.
Память о нем будет жить в наших сердцах 
вечно.

Выпуск 2005 г. 11 «а» класс

Выражаем глубокое соболезнование мате-

ри, жене, детям, родным и близким в связи со 
скоропостижной кончиной нашего любимого 
классного руководителя

СЫРОМЯТНИКОВА 
Павла Владимировича.

Помним, любим, скорбим.
Выпуск 2006 г. 11 «а» класс

Убаастыыр, таптыыр кылаас салайааччыбыт, 
учууталбыт, доҕорбут кэриэтэ күндү киһибит 

СЫРОМЯТНИКОВ
Павел Владимирович 

эмискэ ыарахан ыарыыттан күн сириттэн 
барбытынан оҕолоругар, кэргэнигэр, чугас 
дьонугар дириҥ кутурҕаммытын тиэрдэбит. 
Учууталбыт сырдык мөссүөнэ үйэлэргэ ум-

нуллуо суоҕа.
2014 с. № 2-дээх Нам орто оскуолатын 

выпускниктара, төрөппүттэрэ

Күндү дьүөгэбэр Клавдия Устиновнаҕа, 
кэргэнигэр Василий Кузьмичка, кыргытта-

рыгар Аленаҕа, Линаҕа күтүөттэрэ, кыра 
кыыстарыгар Ритаҕа тапталлаах кэргэнэ, 
оҕолоругар амарах аҕалара, Нам 2 №-дээх 
оскуола учуутала

СЫРОМЯТНИКОВ 
Павел Владимирович

эмискэ ыарахан ыарыыттан олохтон туораа-

бытынан дириҥ кутурҕаммытын тиэрдэбит, 
аһыыгытын тэҥҥэ үллэстэбит.

Модуттан дьүөгэҥ Люба, кини оҕолоро

Нам улууһун биллиилээх биолог учуутала
СЫРОМЯТНИКОВ 

Павел Владимирович
күн сириттэн соһумардык барбытыгар ийэти-

гэр Акулина Иннокентьевнаҕа, эдьиийбитигэр 
дириҥ кутурҕаммытын тиэрдэбит.

Колмогоровтар аймах Москваттан, 
Дьокуускайтан, Намтан, Сииттэттэн

Ытыктыыр, убаастыыр ветераммытыгар 
Акулина Иннокентьевна Винокуроваҕа, кэр-

гэнигэр Маргарита Петровнаҕа, оҕолоругар 
уонна бары чугас аймахтарыгар таптыыр уола, 
кэргэнэ, аҕалара, убайдара, бырааттара

СЫРОМЯТНИКОВ 
Павел Владимирович

соһуччу күн сириттэн барбытынан дириҥ ку-

турҕаммытын биллэрэбит.
Метеостанция коллектива

Улуустааҕы үөрэх үлэһиттэрин профсоюһун 
комитета, республика, Нам улууһун үөрэҕин 
систематыгар күүстээх учуутала, Саха респуб-

ликатын үөрэҕириитин туйгуна, информацион-

най технологияҕа республиканскай конкурс 
2008 сыллаах кыайыылааҕа, тапталлаах аҕа

СЫРОМЯТНИКОВ 
Павел Владимирович

эмискэ ыалдьан олохтон туораабытынан чугас 
дьонугар, аймахтарыгар ыар кутурҕаммытын 
биллэрэбит.

МБОУ «Намская СОШ № 2» выражает 
глубочайшие соболезнования в связи со ско-

ропостижной кончиной любимого сына, мужа, 
отца, брата, одного из ведущих учителей улуса 
и республики, отличника образования РС(Я), 
обладателя знака «Учитель 21 века», Гранта 
РС(Я) учителей общеобразовательных школ 
2001 г. под эгидой президента М.Е. Николаева, 
лауреата республиканского конкурса «Учитель 
года 2001», победителя республиканского 
конкурса «Учитель виртуоз информационных 
технологий 2008», обладателя знака «Учитель 
ученических признаний», стипендиата ЗАО 
«Колми» «Лучший учитель-2009 г.», Всерос-

сийского конкурса ПНПО «Лучший учитель 
2009», одного из основателей экологического 
лагеря ЭХО, Учителя с большой буквы, самого 
любимого учителя многих поколений учащихся 
школы

СЫРОМЯТНИКОВА 
Павла Владимировича

матери Акулине Иннокентьевне, жене Марга-

рите Петровне, сыновьям Александру и Игорю, 
сестре, нашей коллеге, Григорьевой Ирине 
Дмитриевне, брату Андрею Владимировичу, 
всем близким родственникам и друзьям.

Для нас это невосполнимая утрата, память о 
нем будет жить вечно в сердцах его учеников, 
коллег, друзей.

Родной коллектив МБОУ «НСОШ № 2»

Выражаем глубокое соболезнование нашей 
однокласснице Григорьевой Ирине Дмитриев-

не, родным и близким в связи со скоропостиж-

ной кончиной любимого брата
СЫРОМЯТНИКОВА

Павла Владимировича.
Одноклассники

Выражаем глубокое соболезнование 
родным и близким по поводу безвременной 
кончины прекрасного человека, любимого 
учителя, наставника

СЫРОМЯТНИКОВА
Павла Владимировича.

Помним, скорбим.
Выпускники 2010 г., 11 «а» класса

Выражаем глубокое соболезнование жене, 
детям и всем родным по поводу скоропостиж-

ной кончины любимого мужа, отца, нашего 
одноклассника

СЫРОМЯТНИКОВА
Павла Владимировича.

Скорбим вместе с вами, крепитесь.
Одноклассники 10 «д» кл. 1987 г. выпуска

Выражаем глубокое соболезнование род-

ным и близким по поводу скоропостижной 
кончины нашего любимого учителя и классного 
руководителя

СЫРОМЯТНИКОВА
Павла Владимировича.

В нашей памяти Павел Владимирович навсегда 
останется отзывчивым человеком, настоящим 
учителем, другом и наставником. Скорбим 
вместе с вами.

Выпускники 11 «в» кл. 2014 г. и родители

Күндүтүк саныыр доҕорбут, айылҕа үөрэх-

тээх, элбэх ситиһиилээх учуутал
СЫРОМЯТНИКОВ 

Павел Владимирович
соһуччу олохтон туораабытынан ийэтигэр 
Акулина Иннокентьевнаҕа, бииргэ төрөөбүт-

тэригэр дириҥ кутурҕаммытын тиэрдэбит.
Вадим, Егор Стручковтар дьиэ кэргэттэрэ

Выражаем глубокое соболезнование мате-

ри, родным и близким в связи со скоропостиж-

ной кончиной нашего, дорогого коллеги учите-

ля биологии высшей категории, отличника об-

разования РС(Я), Учителя 21 века, обладателя 
Гранта РС(Я), победителя республиканского 
конкурса «Учитель ученических признаний», 
лауреата республиканского конкурса «Учитель 
года 2001», победителя республиканского 
конкурса «Учитель виртуоз информационных 
технологий 2008», победителя ПНПО «Лучший 
учитель России 2009», одного из основателей 
детского экологического парка «Кэнкэмэ»

СЫРОМЯТНИКОВА
Павла Владимировича.

Улусное методобъединение учителей 
биологии, химии, географии, Ким Е.И.

Бииргэ үөрэммит табаарыспытыгар Михаил 
Банифатьевичка, кини оҕолоругар, аймах чугас 
дьонугар Бөтүҥ оскуолатын учуутала

ЛУКИНА
Людмила Николаевна

бу олохтон олус соһуччу туораабытынан ди-

риҥ кутурҕаммытын биллэрэбит, аһыыгытын 
тэҥҥэ үллэстэбит.

Бииргэ үөрэммиттэр, учуутала Николай 
Ипатьевич

Бөтүҥ нэһилиэгин олохтооҕо, Саха рес-

публикатын үөрэҕириитин туйгуна
ЛУКИНА

Людмила Николаевна
соһуччу ыалдьан күн сириттэн барбытынан 
кэргэнигэр Михаил Банифатьевичка, оҕоло-

ругар, кийиитигэр, сиэнигэр, аймахтарыгар 
дириҥ кутурҕаммытын тиэрдэбит.

«Бөтүҥ нэһилиэгэ» МТ дьаһалтата, 
депутаттар сэбиэттэрэ

Улусное методическое объединение учи-

телей русского языка и литературы выражает 
глубокое соболезнование супругу Лукину Ми-

хаилу Банифатьевичу, детям и внучке в связи 
со скоропостижной кончиной супруги, матери, 
бабушки, нашей дорогой коллеги, отличника 
образования РС(Я), учителя русского языка 
и литературы Бетюнской средней школы им. 
Таллан Бүрэ 

ЛУКИНОЙ
Людмилы Николаевны.

Помним. Скорбим.
УМО учителей русского языка и 

литературы

Аҕа дойду Улуу сэриитин кыттыылааҕын 
огдообото, тыыл уонна доруобуйа харыста-

былын ветерана, Нам сэлиэнньэтин олохтооҕо
СИВЦЕВА

Акулина Алексеевна
ыарахан ыарыыттан күн сириттэн барбытынан 
оҕолоругар, сиэннэригэр, хос сиэннэригэр, 
хос-хос сиэннэригэр, чугас дьонноругар дириҥ 
кутурҕаммытын тиэрдэбит.

«Ленскэй нэһилиэк» МТ дьаһалтата, 
нэһилиэк депутаттарын сэбиэтэ

И р и н а  М и х а й л о в н а ҕ а ,  Е в д о к и я 
Михайловнаҕа, бары ыччаттарыгар күндү ий-

элэрэ, эбэлэрэ, хос эбэлэрэ
СИВЦЕВА

Акулина Алексеевна
олохтон барбытынан дириҥ кутурҕаммын 
тиэрдэбин.

Аппааныттан Мария Егоровна

Таптыыр ийэбит, эбэбит, хос эбэбит, Ха-

тырык нэһилиэгин Ытык киһитэ, үлэ, сэрии 
ветерана

ЗАРОВНЯЕВА 
Мария Гаврильевна

бу дьыл ахсынньы 11 күнүгэр ыарахан ыарыыт-

тан соһумардык күн сириттэн барбытын ди-

риҥник курутуйан туран иһитиннэрэбит.
Оҕолоро, сиэннэрэ, хос сиэннэрэ

«Хатырык нэһилиэгэ» МТ дьаһалтата, депу-

таттара уонна ветераннарын сэбиэтэ Хатырык 
нэһилиэгин Ытык киһитэ, тыыл, үлэ ветерана, 
тапталлаах ийэ, эбэ, хос эбэ

ЗАРОВНЯЕВА
Мария Гаврильевна

уһун, ыарахан ыарыыттан күн сириттэн бар-

бытынан оҕолоругар, сиэннэригэр хос си-

эннэригэр уонна бары аймахтарыгар дириҥ 
кутурҕаннарын тиэрдэллэр.

Күндү бииргэ үөрэммит доҕорбутугар 
Варяҕа, эдьиийигэр Саргыга, убайдарыгар 
Максимҥа, Ганяҕа, балтыларыгар Машаҕа, 
Уляҕа тапталлаах ийэлэрэ, оҕолоругар күндү 
эбэлэрэ

ЗАРОВНЯЕВА
Мария Гаврильевна

ыарахан ыарыыттан өлбүтүнэн дириҥ кутур-

ҕаммытын тиэрдэбит.
Хатырык орто оскуолатын 1987 с. 

выпустара

Өр сылларга алтыспыт үөлээннээх доҕор-

бут, үлэ ветерана
ЗАРОВНЯЕВА

Мария Гаврильевна
күн сириттэн күрэммитинэн оҕолоругар, сиэн-

нэригэр, хос сиэннэригэр дириҥ кутурҕаммы-

тын тиэрдэбит.
Лукиновтар дьиэ кэргэнэ

Күндүтүк саныыр, убаастыыр аҕабыт, эһэбит, үлэ ветерана, 
коммунистическай үлэ кыайыылааҕа Павлов Николай Проко-
пьевич ыараханнык ыалдьан орто дойду олоҕуттан барбыта ах-
сынньы 16 күнүгэр 3 сылын туолла.

Николай Прокопьевич 1946 с. атырдьах ыйын 15 күнүгэр Уус-
Алдан улууһун 2 Өспөх нэһилиэгэр төрөөбүтэ. Оскуола кэнниттэн 
14 сыл колхозка, совхозка үлэлээбитэ. 1974 с. «Дүпсүн» совхозка 
үлэҕэ киирбитэ. 1977 с. Лесопууҥҥа суоппарынан киирэр, онтон 
1984 с. Намнааҕытопсбыкка погрузчикка тракториһынан киир-
битэ. 1984 с. ДОСААФ-ка инструктор суоппарынан үлэлээбитэ. 
1990 с. тутуу тэрилтэтигэр ПМК-ҕа суоппарынан киирбитэ. 1995 
с. Нам райпотребсоюһугар суоппарынан 2004 с. диэри үлэлээ-
битэ. 2004-2010 сс. Намнааҕы Н.С. Охлопков аатынан улуустаа-
ҕы гимназиятыгар тракториһынан үлэлээбитэ. Аҕабыт, эһэбит 
омос көрүүгэ кытаанах курдук буолара, онтон чугастык билсэн 
бардахха чараас, аһыныгас сүрэхтээх киһи. Кини биир ураты-
тынан кыаммат, туох эмэ олоҕор ыарахаттары көрбүт дьоҥҥо 
күүс-өйөбүл буола сатыыра. Көмөлөспүт, өйөөбүт дьоно элбэх 
буолуохтаах уонна кинилэр махталынан ону өйдүүр буолуохта-
ахтар. Николай Прокопьевич ити үтүө киһилии хаачыстыбатын, 
сөптөөх ирдэбилин, киэҥ билиитин иһин бар дьонун убаастабы-
лын ылбыта. Бу орто дойдуга киниэхэ бэриллэр туох баар кэрэни, 
үлэ дьолун билэн, бар дьонун ытыктабылын ылан, тапталлаах 
кэргэн, ытыктабыллаах аҕа, элэккэй эһээ дэттэрэн, ытык иэһин 
төлөөн, чаҕылхайдык олорон ааста. 

Тапталлаах аҕабытын, эһэбитин сүтэрбит ыарахан кэммити-
гэр күүс-көмө, өйөбүл буолбут аймахтарбытыгар, өр сылларга 
ыаллаһан олорбут чугас дьоммутугар Олесов Н.Т., Олесова М.И., 
Новгородов И.И., Гладкова М.Г., Оконешников М.Н., Ленскэй нэ-
һилиэк ветераннарын сэбиэтин председателигэр Колесов В.А., 
Намнааҕы Н.С. Охлопков аатынан улуустааҕы гимназиятын ди-
ректорыгар Попов В.Н. уонна коллективыгар. Бииргэ үлэлээбит 
табаарыстарыгар, райпо суоппардарыгар улахан махталбытын 
тиэрдэбит. Аҕабытын, эһэбитин өрүү өйдүү-саныы, ахта сыл-
дьабыт.

Кэргэнэ, оҕолоро, күтүөтэ

МАХТАЛ

КЭРИЭСТЭБИЛ

Бу дьыл олунньу 2 күнүгэр Никольскай нэһилиэгэр биһи-
ги дьиэ кэргэн олорор дьиэбит уокка былдьанан кыс ортото 
дьиэтэ-уота, таҥаһа-саба суох хаалбыт ыарахан кэммити-
гэр өйөбүл буолбут үтүө санаалаах, амарах сүрэхтээх, улуус-
пут тэрилтэлэригэр, дьаһалталарыгар, түөлбэлэригэр, биир-
гэ үөрэммиттэрбитигэр, оҕолорбут бииргэ үөрэммиттэригэр ис 
сүрэхпититтэн улахан махталбытын тиэрдэбит. Санаабыт бө-
ҕөргүүрүгэр, эрэлбит күүһүрэригэр эһиги сүбэ-көмө буолан саҥа 
дьиэ туттан киирэн олоробут. Никольскай нэһилиэгин баһылыгар 
Ипполитов Р.Е., улуус баһылыгар Атласов А.П., «Намкоммунте-
плоэнерго» үлэһиттэригэр, «Веснянка» д/с коллективыгар, Пар-
тизан оскуолатын үлэһиттэригэр, бииргэ төрөөбүттэрбитигэр, 
биирдиилээн Нам улууһун амарах дьонноругар өссө төгүл мах-
таныах этибит. Оҥорбут үтүөҕүт бэйэҕитигэр, чугас дьоҥҥутугар 
сүүс төгүлүнэн эргиллэн кэллин. 

Баҕарабыт кытаанах доруобуйаны, үлэҕитигэр, дьиэ кэргэҥ-
ҥитигэр ситиһиини, элбэх дьоллоох, үөрүүлээх күннэри. Кэлэн 
иһэр Саҥа дьылынан эҕэрдэлиибит!

Иванов Петр Егорович дьиэ кэргэттэрэ

Биһиги тапталлаах, күндү киһибит — ийэбит, эбэбит, хос эбэ-
бит Елена Николаевна Андреева орто дойдуттан барбыта ахсын-
ньы 17 күнүгэр 40 хонуга туолар.

Ийэбитин харайарбытыгар улахан көмөнү оҥорбут улуустаа-
ҕы киин балыыһа комитетыгар, администрациятыгар, профсоюз 
комитетыгар, ветераннар сэбиэттэригэр, председатель Черкаши-
на Роза Прокопьевнаҕа уонна балыыһа ветераннарыгар, кэнники 
кэмҥэ күүс-көмө, сүбэ-ама биэрбит убаастыыр бииргэ үлэлээбит 
үөлээннээҕэр Винокурова Матрена Михайловнаҕа, эбэбитин өр 
кэмҥэ көрөн-харайан, күүс-көмө буолбут дьонноругар — Нам-
нааҕы кырдьаҕастар дьиэлэрин коллективыгар, салайааччы 
Заболоцкая Анастасия Степановнаҕа, эмтээбит-томтообут бы-
рааһыгар Жиркова Анна Саввичнаҕа уонна бүтэһик суолугар 
атаарбыт бар дьоммутугар оҕолорун, сиэннэрин ааттарыттан 
улахан махталбытын тиэрдэбит. 

Барыгытыгар кытаанах доруобуйаны, үлэҕитигэр ситиһии-
лэри  баҕарабыт.

Уолаттара, сиэннэрэ уонна бары аймахтара

Сэтинньи ый 23 күнүгэр биһиги аймахха тапталлаах убайбыт, 
бырааппыт, таайбыт, аҕам Егоров Михаил Владимирович уһун, 
ыарахан ыарыыттан олохтон туораабытыгар биһиэхэ бииргэ тө-
рөөбүттэригэр, аймах дьонугар күүс-көмө, сүбэ-ама буолбут биир 
дойдулаахтарбытыгар, Үөдэй нэһилиэгин аҕа баһылыгар Ядреев 
Семен Владимировичка уонна «Үөдэй» совхоз саҕана бииргэ үлэ-
лээбит, чугас, быраатын тэҥэ табаарыһыгар Ядреев Афанасий 
Николаевичка, кини бииргэ төрөөбүт балтыларыгар, буоругар 
үлэлэспит табаарыстарыгар ис сүрэхтэн тахсар махтал тылла-
рын этэбит. Ону тэҥэ Намнааҕы терапевтическай, реанимация 
отделениетын үрүҥ халааттаах аанньалларыгар, барыларыгар 
махтанабыт. Чугас аймахпытыгар Корякин Владислав Яковле-
вичка, массыынанан Ийэ сиригэр, төрөөбүт Үөдэйигэр илдьэргэ, 
кистииргэ көмө буолбут күтүөтүгэр Уваровскай Григорий Гри-
горьевичка уонна бука бары убайбытын тиһэх суолугар атаар-
сыбыт дьоммутугар, сиэн оҕолоругар махтанабыт. Олоххутугар 
кэрэни-үтүөнү, ыстаал доруобуйаны, үлэҕитигэр-үөрэххитигэр 
ситиһиилэри баҕарабыт.

Бииргэ төрөөбүт балтылара, оҕото, убайа, сиэн оҕолоро


